
Ди къуэш республикэхэм

Тхыдэм и
напэкIуэцI

АДЫГЕЙ. Республикэм и Лъэпкъ 
музейм къыщызэIуахащ «Адыгея 
1943: шаги к Победе», гъэлъэ-
гъуэныгъэр. Ар теухуащ адыгэ хэ-
гъэгур нэмыцэ зэрып хъуакIуэхэм 
къызэрыIэщIахыжрэ илъэс 80 зэ-
рырикъум. 

«Адыгэ псалъэ» газетым щылажьэхэм 
псоми сэламым я нэхъ гуапэр фызох! Фи 
гур здэщыIэм фи Iэр лъэIэсу Тхьэм фи-
гъэпсэу! Фыузыншэу фи лэжьыгъэм 
Тхьэм куэдрэ фыпэригъэт. Дэри «Адыгэ 
псалъэм» дыкъеджэныр насып кIыхь 
Алыхьым тхуищI. Адыгагъэ зыхэлъ дэт-
хэнэ зыми сохъуэхъу илъэсыщIэ къихьам-
кIэ, Тхьэм я гъащIэм къыхупищэ, газетыр 
я Iэпэгъуу, абы итхэм щыгъуазэ защIы-
ным нэхърэ нэхъ гугъуехь ямыIэу, гуны-
къуэгъуэншэу дунейм тетыну си гуапэщ. 

ПСОРИ дызэрыщыгъуазэщи, «Адыгэ пса-
лъэм» и закъуэщ ди бзэкIэ газету къыдэ-
кIыр. Сэ сыадыгэщ жызыIэ дэтхэнэ зыми и 
стIолым телъын хуейщ ар. Дауэ уемыджэу 
плъэкIын? ЦIыхур сыт и лъэныкъуэкIи зы-
хуей защIэщ абы къытехуэхэр. Хэт и гугъэнт 
хамэ къэрал щыпсэу ди къуэшхэм, ди 
шыпхъу хэм я хъыбар газетым къытехуэну? 
Ди сэлам гуапэхэр яхудогъэхь абыхэми, гъэ 
дызытехьар яхуэфIын Алыхьым ищI! 

НэхъыщIэхэм захуэзгъэзэнут. Фи нэ-
хъыжьхэм фыщехъуэхъукIэ,  я  гуапэ  
тщIынщ жыфIэмэ, мис, мы «Адыгэ пса-
лъэм» Iэ яхутевдзэ хъунущ. Къуажэхэм 

дэсщ хьэрычэтыщIэ куэд, псапэ къэтхьа-
щэрэт, жаIэу. Абыхэми ардыдэр яхузэ-
фIэкIынущ. Анэдэлъхубзэр дывгъэхъумэ, ди 
щIалэгъуалэм я пащхьэ нэхъыбэрэ ди 
 бзэмкIэ дыщывгъэпсалъэ. Ар къытфIэ-
мыIуэхуу хъунукъым. Сэ слъэкIамэ, сабий 
садми школми еплIанэ класс пщIондэ ди 
бзэмкIэ щеджэну унафэ къэсщтэнт. Ди 
япэкIэ дгъэжа мывэм демылъэпэуэжын 
хуэдэу, девгъэгупсыс абы.

Бзэр зымыщIэм, хабзэри ищIэнукъым. Ди 
къуэрылъху-пхъурылъхухэм цIыкIуху ады-
гэбзэр зрагъащIэри, абы ирипсалъэу макIуэ 
сабий IыгъыпIэхэм, школхэм. Ауэ щIэхыу 
ящогъупщэж. Дэ школым дыщыщIэса зэ-
маным нэгъуэщI лъэпкъхэм къыхэкIауэ 
къыддеджэхэм зрагъащIэу щытащ ди бзэр. 
Ноби абыхэм дахуэзэмэ, дызэрызэпсалъэр 
ады гэбзэщ. Иджы зыри зыми хуэмеиж хъуа 
хуэ дэщ! 

Си гукъеуэр жысIэу аращ. Си фIэщ мэхъу 
газетеджэхэм а гупсысэр къызэрыздаIы-
гъынур. Узыншэ Тхьэм фищI! 

АХЪСОР Iэнибал, 
лэжьыгъэм и ветеран.

Тэрч къалэ.

КъБР-м и Iэтащхьэ 
КIуэкIуэ Казбек «Уры сей 
зэкъуэт» уры   сейпсо по-
литикэ партым и егъэблэ-
гъа пIэм я щхьэ IуэхукIэ 
е кIуэлIахэм за хуи-
гъэзащ. 

IУЭХУХЭМ я нэхъыбэр 
зытеухуар псэупIэ, гъуэгу 
инфраструктурэм епха 
щы тыкIэ зэIумыбзхэрт. 
Пса  лъэм папщIэ, Iэдииху 
жылэм и уэрам зыбжанэм 
псы яшэн зэрыхуейм. 
Налшык щыщ Алексан-
дровкэ хьэблэм и уэрам-
хэм я зым псы зэрыра-
шэлIапхъэм епха унафи 
къищтащ республикэм и 
Iэтащ хьэм.

Къищы нэмы щIауэ, Зеи-
къуэ къуа жэм и Жылагъуэ 
советым и лъэIукIэ, Iуэхур 
зи пщэ къыдэхуэ къулы-
къущIапIэхэм КIуэкIуэ 
Казбек унафэ яхуи щIащ 
Къэзано къуэм и уэрамым 
ды зэрыт илъэсым уэзды-
гъэ ирашэлIэну. 

КъБР-м и Парламентым 
и УнафэщI Егоровэ Та-
тьянэ иджыблагъэ ири-
гъэкIуэкIа зэIущIэм къы-
щыпсэлъащ Къэбэрдей-
Балъкъэрым и хабзэуб-
зыху орган нэхъыщхьэм и 
лIыкIуэ - Урысей Федера-
цэм и сенатор, Федера-
цэмкIэ Советым Бюдже-
тымрэ финанс Iуэхухэм-
кIэ и комитетым и уна-
фэщIым и къуэдзэ 
Уль  башев Мухьэрбий. 
Абы къызэщIикъуэжащ 
2022 гъэм и бжьыхьэ лэ-
жьэгъуэм зэфIагъэкIа-
хэр.

СЕНАТОРЫМ къыхигъэ-
щащ мазаем и 24-м къы-
щыщIэдзауэ ди къэралри щIыналъэри 
гъэунэхуныгъэшхуэхэм зэрыхэхуар, УФ-м 
и Правительствэмрэ Банк Нэхъыщхьэм-
рэ экономикэ гугъуехьхэм я хэкIыпIэм 
 пIалъэ кIэщIым къриубыдэу лъыхъуэн 
 хуейуэ къазэрыхуэувар.

- БлэкIа илъэсым къигъэлъэгъуащ Къэ-
бэрдей-Балъкъэрым и унафэщIхэм - рес-
публикэм и Iэтащхьэм, Правительствэмрэ 
Парламентымрэ я унафэщIхэм, сенатор-
хэм, депутатхэм - лэжьыгъэ купщIафIэ 
 зэ рызэдрагъэкIуэкIам ехъулIэныгъэхэр 
 къа   зэрыхуихьар. Урысейм и Правительс т-
вэм, ФинансхэмкIэ министерствэм, нэ-
гъуэщI федеральнэ IуэхущIапIэхэми зэ-
ра дэлэжьэнур тэмэму зэтраухуащ, - жи-
Iащ Ульбашевым. 

Сенаторым зэрыжиIамкIэ, 2022 гъэм 
ФедерацэмкIэ Советым зэIущIэ 21-рэ 
ири гъэкIуэкIащ, абыхэм закон 600-м щIи-
гъум щыхэплъащ.

- Нобэ жытIэфынущ гъэунэхуныгъэхэм 
ди къэралыр зэрыпэлъэщыну къарур зэ-
рызригъэпэщар. УФ-м и Президент Путин 
Владимир къалэн нэхъыщхьэу Iуэхугъуи  
6 къыхигъэбелджылыкIащ: ди Iуэ хухэр 
къыддэзыIыгъ къэралхэм ди зэпыщIэны-
гъэр нэхъ куу ядэтщIыныр, къэралым и 
экономикэм зезыгъэужь технологиемрэ 
мылъкумрэ, зыми емылъытауэ, хэгъэ-
хъуэныр, псэупIэ-коммунальнэ IэнатIэм 
зегъэужьыныр, тхьэмыщкIагъэр гъэмэ-
щIэ ныр, апхуэдэуи анэмрэ сабийхэмрэ 
защIэгъэкъуэным пыщэныр. Ахэращ 
псом япэу дызэлэжьыпхъэр, - пищащ Уль-
башевым.

Абы дыщIигъуащ УФ-м и Къэрал Думэм 
и депутатхэр арэзы техъуауэ зэрыщытар 
Урысей Федерацэм щIыналъэщIэу 4 
къыхэгъэхьэным теухуа дунейпсо зэгу-
рыIуэныгъэхэм икIи мы зэманым лэ жьы-
гъэшхуэ йокIуэкI зы хабзэм, социальнэ, 
экономикэ жыпхъэхэм ахэри тегъэувэ-
ным. Къапщтэмэ, абыхэм ятеухуауэ зако-
нодательнэ акт 20 къащтащ.

- Апхуэдэуи закон и лъэныкъуэкIэ зэпы-
мыууэ ди нэIэ тетщ Украинэм щекIуэкI 
Iуэхухэм къалэн щызыгъэзащIэхэмрэ 
абы хэм я унагъуэхэмрэ дазэрыдэIэпыкъу-
нум теухуа хабзэхэр къэщтэным. Арэзы 
дытехъуащ дзэм ираджахэм ахъшэкIэ за-
щIэгъэкъуэным теухуа хабзэм. Ап хуэ-
дэхэм ятелъ ипотекэр пIалъэкIэ ямытыну 
хуагъэкIуэтащ. ДэIэпыкъуныгъэ егъуэт 
хьэрычэт Iуэху мыинми курытми. Украи-
нэм щекIуэкI Iуэхухэм хэтыну хуейуэ кIуа-
хэм «дзэ Iуэхухэм я ветеран» статусыр 
яIэным теухуа хабзэр къэтщтащ, - жиIащ 
къэпсэлъам. 

Апхуэдэуи абы къыхигъэ-
щащ, сенаторхэм я жэр-
дэмхэм я фIыгъэкIэ, иджы 
сымаджэ щым щIэхуэ са-
бийм и гъусэу, и адэр е и 
анэр пщIэншэу медицинэ 
IуэхущIапIэм зэрыщIагъэ-
лъы нур, нотариальнэ Iуэ  ху-
тхьэбзэхэм я уасэр щ хьэ-
хуэу зэрагъэувыр, ап хуэ-
дэуи Iэщ щызэрахуэ 
 щIы  пIэхэм я кIэ ры хубжьэ-
рыхухэр зэрыдашыну щIы-
кIэр зэрагъэбелджылар.

- КъБР-м и Парламентыр 
сыт щыгъуи жыджэру за-
конхэм зэрелэжьыр сыз э-
ригуапэр къыхэзгъэщыну 
сыхуейт. ФедерацэмкIэ 
Со ветым  и зэхуэсхэм щы-
жаIэ хабзэщ щIыналъэхэм 

къыхалъхьэ жэрдэмхэр зыхуэдизыр. Абы-
кIэ  Къэбэрдей-Балъкъэ рыр щIыналъэ 
нэхъ пашэхэм   ящыщщ, ар псом хуэмыдэу 
зи фIыщIэр фэращ,  фи УнафэщIымрэ 
депутатхэмрэщ, - дыщIигъуащ сенато-
рым.

Ар къытеувыIащ УФ-м и Федеральнэ 
Зэхуэсым бюджет ахъшэр тегуэшэным-
кIэ и комиссэмрэ бюджет зэхущы-
тыкIэхэмкIэ IуэхущIапIищым я лIыкIуэхэр 
зыхэт комиссэмрэ я лэжьыгъэм къри-
кIуами.

- 2023 гъэм и бюджетыр гугъущ, ауэ 
дыхущIэкъуащ щIыналъэхэм я бюдже -
тыр зэгъэзэхуэным хухах дотацэм щIэры-
щIэу хэплъэжыну икIи ди республикэм  ар 
мы гъэм процент 17-кIэ (сом мелард 18-м 
щIегъу) нэхъыбэу къратащ нэгъабэрейм 
елъытауэ. Къэбэрдей-Балъкъэрым и бю-
джет трансфертыр  сом мелард 43-м ма-
щIэу щIегъу. Къуажэхэм зегъэужьыным 
хуэгъэзауэ 2023 гъэм республикэм ху-
хахы ну субсидиер законым халъхьа зэ-
хъуэкIыныгъэхэм я фIыгъэкIэ сом мелуа-
ни 180-м и пIэкIэ сом мелуан 490-м нэс хэ-
хъуащ, - жиIащ сенаторым. - Федеральнэ 
бюджетым къыхэкIыу Къэбэрдей-Балъ-
къэрым дежкIэ мыхьэнэ зиIэ IуэхущIа-
пIэхэм я ухуэныгъэхэри къызэрагъэпэ-
щынущ, ахэр и чэзум ятыну я мурадщ. 
Абыхэм ящыщщ «Театрхэм я уардэунэр», 
республикэ онкологие сымаджэщыр, 
Налшык къалэм и поликлиникэ №1-р, 
спорткомплексрэ школ зыбжанэрэ.

Ульбашев Мухьэрбий къыхигъэщащ, гу-
гъуехьхэм емылъытауэ, 2022 гъэм зи 
илъэси 100-р зыгъэлъэпIа Къэбэрдей-
Балъ къэрым и дежкIэ ар лъэхъэнэщIэм 
щыхэувэ, щIыналъэм и экономикэ зыу-
жьыныгъэм лъабжьэ щригъэгъуэта илъэс 
зэрыхъуар.

Апхуэдэуи ар тепсэлъыхьащ Федера-
цэмкIэ Советым иригъэкIуэкI зэIущIэхэм 
къыщащтэ унафэхэм, УФ-м и Къэрал Ду-
мэр зыхэплъэ законопроектхэм, нэгъуэщI-
хэ ми. 

Сенаторым КъБР-м и Iэтащхьэм, 
 КъБР-м и Парламентым и УнафэщIым, 
депутатхэм, республикэм и министер-
ствэхэм фIыщIэ яхуищIащ, щIыналъэм 
щыщыIэ гугъуехьхэр гъэбелджылынымрэ 
я къалэнхэр ягъэзэщIэнымрэ  зэрегугъум 
папщIэ.

Егоровэ Татьяни фIыщIэ псалъэкIэ Уль-
башев Мухьэрбий зыхуигъэзащ, рес-
публикэм и хабзэубзыху орган нэхъыщ-
хьэм и лэжьыгъэр фIыуэ къызэрилъытам 
къы хэкIыу икIи адэкIи зэдэлэжьэну зэ ры-
щы гугъыр дыщIигъуащ.

Сенаторым къехъулIахэр

Бзэр зымыщIэр, хабзэми пэIэщIэщ

ЦIыхухэм
яIуощIэ 

«Адыгэ псалъэр» къыхызох

КIуэкIуэ Казбек социальнэ унэ-
тIыныгъэм хы хьэу япэ игъэщыпхъэ, 
щIыналъэ  къулыкъущIэхэм я гу-
лъытэ нэхъыбэ зыхуэфащэ Iуэху 
щхьэхуэхэм ятеу хуа зэIущIэ ири-
гъэкIуэкIащ. Абы щы тепсэлъыхьащ 
зауэ Iуэху хэхам хэтхэмрэ абыхэм я 
унагъуэхэмрэ дэIэ пыкъуэгъу яхуэ-
хъуным, республикэм и спортсмен-
хэм ират ахъшэм хэгъэхъуэным, 
узыншагъэр хъумэн IэнатIэм 
цIыхухэм япэ дэIэпы къуныгъэ 
щыхуащIэ и IуэхущIапIэхэм щы-
лажьэ языныкъуэ медицинэ лэ-
жьакIуэхэм я улахуэм хущIы гъу-
ным, апхуэдэуи сабий къалъ хуам 
папщIэ мазэ къэс ят пособиер гъэу-
выным, ар зэрыратым теухуа Iуэху-
гъуэхэм.

ЗЭIУЩIЭМ хэтащ КъБР-м и Прави-
тельствэм и УнафэщI Мусуков Алий, 
абы и къуэдзэ Хъубий Марат, КъБР-м 
и Iэтащхьэм и Администрацэм и уна-
фэщI Къуэдзокъуэ Мухьэмэд, рес-
публикэм лэжьыгъэмрэ социальнэ 
дэIэпыкъуныгъэмкIэ, спортымкIэ ми-
нистрхэу  Асанов Алимрэ Хьэсанэ 
Ислъамрэ.

Мусуков Алий и гугъу ищIащ моби-
лизацэм хэхуахэм республикэ бю-
джетым къыхэкIыу сом мелуан 300-м 
щIигъу зэрытрагъэкIуэдам, мазэ къэс 
абыхэм ират ахъшэр щызэпыуа къы-
зэрымыхъуам. Зауэ Iуэху хэхам хэт-
хэмрэ абыхэм я унагъуэхэмрэ дэIэ-
пыкъуэгъу яхуэхъуным теухуа Iуэхухэр 
ар къыщежьа махуэм щыщIэдзауэ 
рес публикэм щрагъэкIуэкI.

Къуэдзокъуэ Мухьэмэд тепсэ лъы-
хьащ мобилизацэм хэхуахэм я хуи-
тыныгъэхэр хъумэным хуэгъэпсауэ 
ирагъэкIуэкI лэжьыгъэм. Дзэм езы-
джэ комиссэм и унафэкIэ сабиищ е 
нэхъыбэ зиIэ, апхуэдэуи зи узынша-
гъэкIэ къимыкI цIыху 70-м кърагъэ-
гъэзэжащ.

КъБР-м и Iэтащхьэм и унафэкIэ 
2022 гъэм и гъатхэпэ мазэм зауэ Iуэху 
щхьэхуэм теухуауэ къызэрагъэпэ-
щауэ лажьэ гупым зэфIагъэкIахэр 
 къигъэнэIуащ Хъубий Марат. Дзэм 
къулыкъу щызыщIэхэм ират дэIэпы-
къуныгъэхэр бюджет мылъкум 
 къи щынэмыщIауи, нэгъуэщI лъэны-
къуэхэмкIи къащыIэрохьэ.  Мобилиза-
цэм хэхуахэм КъБР-м и Правитель-
ствэм и ГъэтIылъыгъэ фондым 
къыхэкIыу сом мелуан 40 хухахащ. 
ЩыгъынкIи, техникэкIи, хьэпшып зэ-
хуэмыдэхэмкIи гъэтIылъыгъэ хъарзы-
нэхэр щыIэщ, абы сытым дежи къы-
хэхъуэурэ йокIуэкI. Зауэ Iуэху хэхар 
щекIуэкI щIыпIэхэм хурагъашэ дэIэ-
пыкъуныгъэхэр дзэ унафэщIхэм 
ягъэува хабзэхэм тету къызэрагъэ-
пэщ. Жэпуэгъуэ мазэм щегъэжьауэ 

Республикэм  и  бюджетым 
зэрыхэхъуам  къыхэкIыу

гуманитар дэIэпыкъуныгъэу тонни 
100-м щIигъу ирагъэшащ. «Новая вы-
сота» дзэ-псэкупсэ фондымрэ «Ни 
шагу назад» щIыналъэ жылагъуэ зэ-
гухьэныгъэмрэ я фIыгъэкIэ, зауэлI-
хэр здэщыIэ щIыпIэхэм тхьэмахуэ 
къэс лъагъэIэс я унагъуэхэм хуагъэхь 
хьэпшыпхэмрэ гъуэмылэхэмрэ, ап-
хуэдэуи еджакIуэхэм хуатх письмо-
хэр. Сабий зиIэхэм къэралым зэрыза-
щIигъакъуэ социальнэ дэIэпыкъу-
ныгъэр унагъуэм иIэ хэхъуэр абы 
щIэс хэм ятегуэшауэ зэрахуэхъум те-
щIыхьауэ ират. КъБР-м и Iэтащхьэм 
2022 гъэм и дыгъэгъазэм Iэ зыщIидза 
унафэм ипкъ иткIэ, мобилизацэм 
хэхуахэм мазэ къэс ират ахъшэр хаб-
жэркъым социальнэ дэIэпыкъу-
ныгъэр зэрытрагуашэ хэхъуэм. Къи-
щынэмыщIауэ, абы щыгъуэм яуб-
зыхуауэ щытащ мобилизацэм хэхуа-
хэмрэ я унагъуэхэмрэ ЖКХ-мкIэ 
ятелъ щIыхуэр зэратыжыну щIыкIэри. 
Апхуэдэуи а унагъуэхэр зыхуэныкъуэ 
нэгъуэщI дэIэпыкъуныгъэхэри  хуащIэ. 
Абыхэм щхьэщахащ сабий гъэса-
пIэхэм ират пщIэр, еджа кIуэхэр 
пщIэншэу шхын пщтыркIэ  ягъашхэ, 
хуей хъумэ, санаторэхэм ягъакIуэ. 
Бэзэрым и пщIантIэм къыщызэIуа-
хащ  гуманитар дэIэпыкъуныгъэр щы-
зэхуахьэс пункт, жэрдэм зиIэ дэтхэнэ-
ми хузэфIэкIкIэ защIигъэкъуэфынущ.  
Республикэм къы щыдэкI газетхэм 
«Псори текIуэ ныгъэм папщIэ», «Ды-
зэкъуэту» рубрикэхэм щIэту ди щIа-
лэхэм я зэфIэкIыр, лIыгъэр къы-
щыгъэлъэ гъуэжа тхыгъэхэр дяпэкIэ 
къытрадзэу щIадзэнущ. УФ-м и Пре-
зидентым  пщэрылъ къазэрыщищIам 
ипкъ иткIэ гуп щхьэхуэ йолэжь 
 зауэлIхэр зыхэт телелъэмыж мыгувэу 
къы зэгъэпэщ ы  ным. 

КъБР-м и Iэтащхьэм унафэ ищIащ 
республикэм щыщ зауэлIхэм хуагъэ-
хьэзыра гуманитар дэIэпыкъуны- 
гъэр зэрырашэжьэнум ямыгъэгувэу 
хуагъэ хьэзырыну. КIуэкIуэ Казбек 
фIы   щIэ яхуищIащ зауэ Iуэху хэхам хэт 
щIалэхэр дэIыгъынымкIэ дэIэпы-
къуэгъу хъу дэтхэнэ зыми. «Ди щIа-
лэхэр нобэ мыхьэнэшхуэ зиIэ Iуэхум 
пэрытщ, ар псоми къыдгурыIуэн 
 хуейщ», - къыхигъэщащ республикэм 
и УнафэщIым.

Республикэ бюджетым зэрыхэ-

хъуэм, щIыналъэ налогым къит хэ-
хъуэр нэхъыбэ зэрыхъум я фIыгъэкIэ 
социальнэ IэнатIэм и лэжьакIуэхэм 
хуащI гулъытэри хэпщIыкIыу ефIэ-
кIуащ. КъБР-м и Iэтащхьэм Iэ щIи-
дзащ зэхьэзэхуэхэм увыпIэфI къыщы-
зыхьа спортсмен псоми зэрагъэ-
гушхуэу ират ахъшэм хуэдитIкIэ хэ-
гъэхъуэным теухуа унафэм.  Къахьа 
увыпIэм елъытауэ спортсменхэми 
абыхэм я гъэсакIуэхэми ират ахъшэр 
сом мин 40-м щегъэжьауэ мелуани 
2-м нэсынущ.  Хьэсанэ Ислъам къы-
хигъэщащ нэхъапэкIэ апхуэдэ ахъ-
шэхэр ныбжьыщIэхэм яхуэгъэза 
спорт лIэужьыгъуэ зыбжанэмкIэ яту 
зэрыщымытар. А зэхъуэкIыныгъэхэр 
псори унафэ щхьэхуэу къагъэлъэ-
гъуащ. «Апхуэдэ щIыкIэкIэ, спортым 
ехъулIэныгъэ щызыIэрызыгъэхьа 
 дэтхэнэ  зыми  хуэфащэ гулъытэ 
иджы хуэтщIыфынущ», - жиIащ КIуэ-
кIуэ Казбек.

ЗэIущIэм щытепсэлъыхьащ язы-
ныкъуэ медицинэ лэжьакIуэхэм я хэ-
хъуэм зэрыхудыщIагъунуми.  Мусу-
ков Алий жиIащ ар УФ-м и Прези-
дентым и пщэрылъкIэ Урысейм и 
Правитель ствэм 2022 гъэм ды-
гъэгъа зэм и  31-м къыдигъэкIа 
унафэм ипкъ иткIэ 2023 гъэм щIы-
шылэм и 1-м щегъэжьауэ ятын зэ-
рыщIадзар. Я улахуэхэм ху -                      
щIа гъухэр республикэм щыщ ме-
дицинэ лэжьакIуэ 6269-м яIэрыхьэ-
нущ. А Iуэхум хухаха сом мелуан        
671-р фе деральнэ бюджетым къы-
хэкIащ.  Абы къищынэмыщIауэ, а 
уна фэм хэмыхуа медицинэ лэ-
жьакIуэхэм щIыналъэ бюджетым 
къы хэкIыу   я улахуэм дэщIы-
гъужыныгъэ щхьэ хуэхэр хуащIыну 
хэгъэгухэм хуитыныгъэ иратащ. 
 КъБР-м и Iэтащхьэм и унафэкIэ 
апхуэдэ ахъшэхэр яIэры хьэнущ ме-
дицинэ щIэныгъэ ямыIэу район сы-
маджэщхэм, поликлиникэхэм, Он-
кологие диспансерым щы Iэхэм (био-
логхэм, лаборантхэм), «ДэIэ-
пыкъуэгъу псынщIэм» и шофёрхэм, 
IэнатIэм и къабзагъэм кIэ лъыплъ-
хэм. А Iуэхум трагъэкIуэдэ-нущ рес-
публикэ бюджетым щыщу сом мел-
уан 90 икIи абы къызэщIрагъэубыдэ-
нущ цIыху мини 2-м нэблагъэ. Псори 
зэхэту узыншагъэр  хъумэн IэнатIэм 

и лэжьакIуэ мини 8-м нэб лагъэм я 
улахуэхэм дэщIыгъужыныгъэ щхьэ-
хуэхэр хуащIынущ.  КIуэкIуэ Казбек 
унафэ ищIащ псоми зэгъу-сэу ахъ-
шэхэр (федеральнэри щIы налъэри) 
яIэрыхьэн папщIэ абы и лъэ ныкъуэ-
кIэ зыхуей дэфтэрхэр и чэзум 
ягъэхьэзырыну. «Федеральнэ            
мылъ  кум къыхэкIыу щIышылэ ма зэм  
иратыну дэщIыгъужыныгъэр, зэ-
раубзыхуам тету гъатхэпэм и кIэм 
яIэры хьэ нущ», - жиIащ пре мьер-
минист рым. «ЦIыхухэм я дежкIэ ар 
дэ Iэ пыкъуэгъу хъарзынэ хъунущ», - 
дыщIигъужащ КIуэкIуэ Казбек.

Сабийхэм папщIэ адэ-анэхэм ират 
пособиехэм ятеухуауэ зэIущIэм къы-
щыпсэлъащ Асанов Алим. «2002 
гъэм социальнэ ахъшэхэр яIэры-
хьащ унагъуэ мин 89-м, сабий мини 
123-м хуэзэу сом меларди 10,6-рэ 
ятащ. Унагъуэхэм мылъкукIэ зыщIа-
гъэкъуэн щIадзэ цIыхубзым и уэндэ-
гъугъэр мазитI щыхъум щегъэжьауэ 
сабийр илъэс 18-м нэблэгъэхукIэ. Дэ 
ди къалэныр Пенсэ фондым и гъусэу 
догъэзащIэ. Сабийм и ныбжьыр 
 илъэси 8-м щегъэжьауэ 17 хъухукIэ 
ират пособиер Пенсэ фондым къыб-
гъэдокI. Мы гъэм социальнэ пособи-
ехэм сом мелард 24-м нэблагъэ ху-
хахащ. Абы щыщу сом меларди 10-м 
щIигъур министерствэм къыбгъэдокI. 
Къапщтэмэ, щIышылэ мазэм сабий 66 
400-м хуаутIыпща мылъкур сом мел-
уан 909-рэ мэхъу», - жиIащ Асано- 
вым. 

«Иужьрей илъэсхэм социальнэ по-
собиер ягъэуващ цIыхур псэун па-
пщIэ зыхуэныкъуэ ахъшэр зэрыхъум 
елъытауэ. Ику иту къэралым щагъэу-
ва сабий ахъшэр сом 13 944-рэ мэхъу. 
Къапщтэмэ, Кавказ Ищхъэрэ феде-
ральнэ щIыналъэм щыщу апхуэдэ 
ахъшэ нэхъыбэ щатыр Къэбэрдей- 
Балъкъэрырщ - сом 16 769-рэ мэхъу», 
- жиIащ Мусуков Алий.

Республикэм и Iэтащхьэм къыхи-
гъэщащ УФ-м и Президентым къищта   
унафэр бынунагъуэшхуэм я дежкIэ 
щIэгъэкъуэнышхуэу зэрыщытыр. 
«ЦIы хубзым и уэндэгъугъэм и деж 
щегъэжьауэ абы и сабийр балигъыпIэ 
иувэхукIэ унагъуэхэм мылъкукIэ зы-
щыщIагъакъуэ нэгъуэщI къэрал сэ 
сы щыгъуазэкъым», - жиIащ КIуэкIуэ 
Казбек.

КъБР-м и Iэтащхьэм пщэрылъ 
ящищIащ зэIущIэм къыщаIэта Iуэху-
гъуэ псори ткIийуэ я нэIэм щIагъэтыну 
икIи къыхигъэщащ социальнэ Iэна-
тIэм и лэжьакIуэхэм я хэхъуэр  нэхъыбэ 
хъунымкIэ зэхъуэкIыныгъэфI хэм  я 
лъэхъэнэу  мы илъэсыр зэрауб лэр. 
«Зэредгъэжьам хуэдэу едгъэ фIа кIуэу 
ди лэжьэгъэр дгъэ  зэщIэнущ», - 
жиIащ КIуэкIуэ Казбек.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

БгъэдыхьэкIэщIэхэмрэ
IэмалыфIхэмрэ

ГЪЭЛЪЭГЪУЭНЫГЪЭМ хьэпшып 
зэмы лIэужьыгъуэ куэд щызэхуэхьэ-
сащ. Псоми къахощ Мейкъуапэ дэ- 
са танкист Вавиловым хуагъэфэ-
щауэ щыта «Хахуагъэм папщIэ ме-
далыр. Езыр 1944 гъэм хэкIуэдащ, и 
дамыгъэ лъапIэр Канадэм къыщ а-
гъуэтыжри, и хэкум къахьыжауэ 
аращ. 

Адыгейм фашистхэр ирахужын 
щIа дзащ 1943 гъэм и щIышылэм. А 
мазэр иухыху республикэм и щIына-
лъэ зыбжанэм бийр дахужат, адрей-

хэми мазаем и пэм нэхъ щыгува-
къым. 1943 гъэм ма заем и 18-м щIы-
налъэр «ягъэкъэбзэжат». 

Зауэр щекIуэкI илъэсхэм Адыгейм 
икIри цIыху мин 80 зэуапIэ губгъуэм 
ихьащ, абыхэм ящыщу мин 33-р 
хэкIуэдащ. Къа нэ щымыIэу зауэлI-
хэм дамыгъэ лъапIэхэр къыхуа-
гъэфэщащ, цIыху 59-м «Совет Сою-
зым и ЛIыхъужь» цIэ лъапIэр къыфIа-
щащ  е ЩIыхьым и орденым и кава-
лер нэс  хъуащ. 

НЭЩIЭПЫДЖЭ  Замирэ.

Къэбэрдей-Балъкъэрым 
и Iэтащхьэр хэтащ УФ-м и 
 Правительствэм и Уна фэ-
щIым и къуэдзэ Голиковэ 
Татьянэ иригъэкIуэкIа зэIу-
щIэм. Абы щытеп сэ-
лъыхьащ 2022 гъэм «Щэн-
хабзэ» лъэпкъ проектыр 
зэрагъэ зэщIамрэ 2023 
гъэм къапэщылъ къалэн-
хэмрэ.

ГЪЭ кIуам «Щэнхабзэ» 
лъэпкъ проектым трагъэ-
кIуэдэн папщIэ федеральнэ 
бюджетым къыхэкIыу Къэ-
бэрдей-Балъкъэрым сом 
мелуан 351-рэ къыIэры-
хьащ, абы щIыналъэ мылъ-
кум щыщу сом мелуан 90 
дыщIы гъужащ. А мылъкур 
хуаутIыпщащ «Культурная 
среда»,  «Творческие люди» 
щIыналъэ проектхэм. Зы-
хуей хуэзэу зэрагъэпэщы-
жащ Дыгулыбгъуей, Ташлы-
Тала, Александровскэ, 
 Къа м ылыкъуэ, Аруан жы лэ-
хэм дэт щэнхабзэмкIэ унэ-
хэр. 

2022 гъэм Уэзрэдж Щэн-
хабзэмкIэ и унэри къагъэ-
щIэ рэщIэжыну щIадзащи, 
мы илъэсым и кIэм нагъэ-
сыну я мурадщ. Апхуэдэуи 
Налшык  къалэ дащIыхьащ 
метр зэб гъузэнатIэ мин 1,5-
рэ зи  инагъ Щэнхабзэ зыу-
жьы ныгъэмкIэ центр. Ныб-

жьы щIэхэм я теат рым и 
бжэхэр къызэIуа хыжащ. 
Налшык, Анзорей, Прох-
ладнэ  дэт гъуаз джэхэмкIэ 
сабий школхэр зэрагъэ пэ-
щыжащ. Къи щынэмыщIауэ, 
апхуэдэ школ хэр хуэмурэ 
 макъамэ IэмэпсымэхэмкIэ, 
библиотекэхэмрэ музейхэм-

рэ иджырей мардэхэм иза-
гъэу къызэрагъэпэщ. 

Щэнхабзэ IэнатIэм къы-
щагъэсэбэп хъуащ сабий-
хэр гъуа зджэм дегъэхьэ-
хынымкIэ IэмалыщIэхэр. А 
IэнатIэм пэрытхэми я Iэза-
гъым хэгъэхъуэнымкIэ лэ -
жьы гъэхэр йокIуэкI, я ехъу-

лIэныгъэхэм папщIэ пщIэ 
лей ират. Гъэ къэс къуа-
жэхэм дэт щэнхабзэмкIэ 
унэхэу нэхъыфIу къалъы-
тэхэм субсидие хухах. Грант-
хэмкIэ зыщIагъакъуэ твор-
ческэ гупхэмрэ проект гъэ-
щIэгъуэн утыку къизы хьэ-
хэмрэ. 

2019 гъэм щегъэжьауэ 
республикэм щекIуэкI щэн-
хабзэ Iуэхухэм къыхыхьэ 
цIыхухэм я бжыгъэр хуэ-
дищкIэ нэхъыбэ хъуащ. Ар 
къы зыпэкIуэр, дауи, щэн-
хабзэмкIэ унэхэр зыхуей 
хуэзэу къызэрызэрагъэ-
пэщырщ, цIыхухэр къыда-
хьэхыфын хуэдэу зэ ры-
лажьэрщ. Ап хуэдэу зыхуей 
хуэзауэ щэнхабзэ IуэхущIа-
пIэу 364-рэ итщ республи-
кэм. Ахэр театрхэрщ, му-
зейхэрщ, библиотекэхэрщ, 
 гъуазджэмкIэ сабий школ-
хэрщ, щэнхабзэмкIэ унэ-
хэрщ, концерт щат утыку-
хэрщ. 

2023 гъэм «Щэнхабзэ» 
лъэпкъ проектым хиубыдэу 
Терекскэм, Приближнэм, 
Ислъэмей къуажэхэм дэт 
щэнхабзэмкIэ унэхэр зэра-
гъэпэщыжыну я мурадщ, 
Налшык ХудожествэмкIэ   
дэт школри зыхуей хуагъэзэ-
нущ.



Дунейм
щыхъыбархэр

Лондон щыпсэу адыгэ усакIуэ, 
зэдзэкIакIуэ, журналист, продюсер 
цIэрыIуэ, ЩIДАА-м и академик, 
 Урысей Федерацэм, Дуней псом я 
тха кIуэхэм я зэгухьэныгъэхэм хэт, 
 УФ-м гъуазджэхэмкIэ щIыхь зиIэ и 
лэжьакIуэ, филологие щIэныгъэ-
хэмкIэ доктор, Сочэ къалэм гъэ къэс 
щекIуэкI «Иридэ» урысей-британие  
кинофестивалымрэ киносаугъэ-
тымрэ къызэзыгъэпэща икIи абы и 
президент, литерату рэмрэ кинема-
тографиемкIэ дунейпсо саугъэтхэр, 
медалхэр, щIыхь тхылъ хэр зыхуа-
гъэфэща Бэлагъы Любэ Хьэзрэта-
лий и пхъум и ныбжьыр нобэ илъэс 
бжыгъэ дахэ ирокъу.

БЭЛАГЪЫ Любэ Дзэлыкъуэ райо-
ным хыхьэ Каменномост (Къармэ-
хьэблэ) къуажэм 1968 гъэм къыщалъ-
хуащ. КъБКъУ-м и тхыдэ-филологие 
факультетыр ехъулIэныгъэкIэ къиуха 
нэужь, ар Ломоносовым и цIэр зэри-
хьэу Москва дэт къэрал универ-
ситетым журналистикэмкIэ и факуль-
тетым щеджащ икIи филологиемкIэ 
кандидат лэжьыгъэр абы щыпхи-
гъэкIащ. Профессорхэу Бэчыжь Лей-
лэрэ Надъярных Нинэрэ я нэIэ щIэту  
итхащ «Хэхэс адыгэхэм я литера-
турэр» монографиер икIи и док тор 
диссертацэр щыпхигъэкIащ Урысейм 
ЩIэныгъэхэмкIэ и акаде мием. Бэла-
гъым къиухащ Оксфордым фильм 
техынымкIэ щыIэ къудамэри. Ар 
щылэжьащ Лъэпкъ щIэныгъэхэмкIэ 
Москва щыIэ институтым. 

Литературэмрэ щэнхабзэмкIэ ду-
нейпсо саугъэтхэм я лауреат зыб-
жанэрэ хъуа Бэлагъым и тхыгъэхэм 
адыгэ тхыдэм увыпIэфI щаубыд. ЩIэ-
ныгъэ, литературэ журнал зэмы лIэу-
жьыгъуэхэм къытехуащ абы и Iэда-
къэ къыщIэкIа публицистикэ, щIэны-
гъэ лэжьыгъэ 60-м щIигъу. Апхуэдэ-
хэщ Горький Максим и цIэр зэрихьэу 
Дунейпсо литературэмкIэ инсти-
тутым, ЩIыуэпс, щэнхабзэ хъугъуэ-
фIы гъуэхэмкIэ, культурологиемкIэ 
РАН-м и институтым я щIэныгъэ къы-
дэкIыгъуэхэр. Инджылызым и къа-
лащхьэм дэт SOAS университетым 
кавказоведенэмкIэ (адыгэбзэ, адыгэ 
литературэ, адыгэ философие) и 
 къудамэм инджылызыбзэкIэ щригъэ-
джащ Любэ. Ар жыджэру хэтщ анэ-
дэлъхубзэр хъумэным, зегъэужьы-
ным теухуауэ ирагъэкIуэкI дунейпсо 
конференцхэм, литературэмкIэ, ма-
къамэмкIэ къызэрагъэпэщ дунейпсо 
зэпеуэхэм я къэпщытакIуэ гупхэм. 
Псалъэм папщIэ, 2014 гъэм макъа-
мэмкIэ Лондон щекIуэкIа «Альби-
оным и вагъуэхэр» зэхьэзэхуэр, 2012 
гъэм Монакэ щыIа «МелыIыч» ду-
нейпсо кинофестивалыр къэзып щы-
тахэм яхэтащ. 

И япэ сабий усэхэр район газетым 
къыщытехуам Любэ и ныбжьыр илъэ-
сий хъууэ арат. Абы къы хуагъэфэщащ 
КъБР-м ЩэнхабзэмкIэ и фондым 
тхакIуэ ныбжьыщIэхэм  папщIэ ири-
гъэкIуэкIа зэхьэзэхуэм и саугъэтыр. 
Апхуэдэу «Адыгэ псалъэ» газетымрэ 
Дунейпсо Адыгэ фондым рэ я саугъэт-
хэми я лауреатщ. Бэлагъым и Iэдакъэ 
къыщIэкIащ тхылъ хьэлэмэт куэд, 

Къэбэрдей-Балъкъэрым Егъэджэны-
гъэмрэ щIэныгъэмкIэ и министерствэм 
«IT-IэнатIэмрэ IэщIагъэлIхэм я зыужьы-
ныгъэмрэ» къэралпсо пэхуэщIэр (проек-
тыр) зэрагъэзащIэм теухуа зэIущIэ 
иджыблагъэ щекIуэкIащ.

ЗЭIУЩIЭМ хэтащ КъБР-м егъэджэны-
гъэмрэ щIэныгъэмкIэ и министр Езауэ Ан-
зор, КъБР-м бжыгъэрылъанэ зыужьы-
ныгъэмкIэ и министр Ащхъуэт Ислъам, 
 КъБР-м Егъэджэныгъэ IэнатIэм пэрытхэм я 
IэщIагъэмрэ щIэныгъэмрэ щыхагъахъуэ 
центрым бжыгъэм тещIыхьа дерсхэмкIэ и 
 къудамэм и унафэщI БжыкIший Анзор, 
 КъБР-м хыхьэ щIыналъэхэм егъэджэны-
гъэмкIэ я къулыкъущIапIэхэм я унафэщIхэр, 
курыт щIэныгъэ щрагъэгъуэт IуэхущIапIэхэм 
я унафэщIхэр, информатикэр езыгъэджхэр.

Апхуэдэу пэIудзауэ, видеозэпыщIэны-
гъэхэм я Iэмалхэм тету, зэхуэсым и лэжьы-
гъэм хэтащ егъэджэныгъэмкIэ къэрал къэп-
щытакIуэхэр - «Лъэпкъ технологие жэрдэм-
хэм я университет-2035», «ЩIэныгъэ Ака-
демие» жылагъуэ зэгухьэныгъэм, Бжыгъэр 
зи тегъэщIапIэ электрон еджэныгъэр къы-
зэгъэпэщынымкIэ зэгухьэныгъэм (МЭО) я 
IэщIагъэлIхэр.

ЗэIущIэр теухуат IT-IэнатIэм пэрыт Iэ-
щIагъэлIхэм я зэфIэкIхэр егъэфIэкIуа зэры-
хъуну Iэмалхэм, абы тещIыхьа къэрал пэ-
хуэщIэр гъэзэщIэнымкIэ щыIэ хэкIыпIэхэм. 
«IT-IэнатIэмрэ IэщIагъэлIхэм я зыужьыны-
гъэмрэ» пэхуэщIэр «Урысейм и бжыгъэры-
лъанэ зыужьыныгъэ» къэрал программэм 
щыщ Iыхьэщ. ПэхуэщIэм къызэригъэувым-
кIэ, курыт щIэныгъэ щрагъэгъуэт IуэхущIа-
пIэхэм щIэс ныбжьыщIэхэм къыщегъэжьауэ 
къэралым щыпсэу дэтхэнэми нэсыжу 
иджырей дунейр зыхуэкIуа, бжыгъэр и лъаб-
жьэу къэунэхуа IэщIагъэхэм щыгъуазэ зы-
щыхуащI щIыпIэхэр къахузэгъэпэщын, а Iэ-
малым цIыхубэр къызэщIигъэхьэу щытын 
 хуейщ.

ПэхуэщIэр Къбэрдей-Балъкъэрым зэры-
щагъэзащIэм, къайхъулIахэмрэ къадэмы-
хъуахэмрэ ехьэлIауэ къэпсэлъащ БжыкIший 
Анзор. Абы зэрыжиIамкIэ, къэрал пэхуэщIэм 
къигъэув Iуэхугъуэхэр зыхуей хуэзэу къызэ-
гъэпэщыным хъарзынэу хуощхьэпэ «Къэ-
кIуэну лъэхъэнэхэм я IункIыбзэIухыр» зи 
 фIэ щыгъэ жэрдэмыщIэр. 8 - 11-нэ классхэм 
щеджэ ныбжьыщIэхэм ящыщу абы хэтыну   
гукъыдэж ящIри тхылъ къатащ цIыху 1976-м. 
Абыхэм ящыщу цIыху 935-р гъэунэхуны-
гъэхэм пхыкIащ икIи жэрдэмым ипкъ иткIэ 
зэхалъхьа зэрырагъаджэ программэхэм те-
ту щIэныгъэ зрагъэгъуэт.

- ЖэрдэмыщIэр гъащIэм хэзыпщэну гу-
къыдэж зыщIа IуэхущIапIэ 21-м языхэзщ 
 КъБКъУ-р. ЕджапIэ нэхъыщхьэм пщэрылъ 
зыщищIыжа IуэхугъуэмкIэ 8 - 11-нэ классхэм 
щIэсхэм папщIэ иджырей программэхэр 
зэрылажьэ бзэхэм щыхурагъаджэ илъэситI 
курсхэр зэхишэн хуейщ. ЕджакIуэхэм я 
 дежкIэ ар щIэныгъэ гуэдзэ хъуну аращ къы-
зэралъытэр. КъБКъУ-м и лэжьакIуэхэм зэха-
гъэува программэ лIэужьыгъуитIымкIэ щIэ-
ныгъэ гуэдзэ зрагъэгъуэтыну хуейуэ «Къэ-
рал Iуэхутхьэбзэхэр» интернет утыкум цIыху 
минитIым нэблагъэм зыкъыщагъэлъэгъуащ. 
Къыхалъхьа гъэунэхуныгъэхэм пхыкIахэр 
программитIым тету йоджэ. Зы программэр 
алгоритмхэмрэ программэ зэхэгъэувэнымрэ 
ехьэлIащ, адрейр - зэхэгъэува программэ-
хэм я зэфIэкIхэр къэхутэным теухуащ. Япэ -
рей программэр щIэныгъэ гуэдзэ зэзыгъэ-
гъуэтыну хуейуэ япэ лъэбакъуэ зычхэм 
 яхуэгъэзащ, етIуанэр - нэхъ гъэкууащ, къы зэ-
щIиубыдэ IуэхугъуэхэмкIэ нэхъ убгъуащ. 
«Бжыгъэрылъанэ экономикэ» къэралпсо 
программэм тету лажьэ курсхэм я фIыгъэ- 
кIэ ныбжьыщIэхэм программэхэр зэхагъэу-
вэфу зрагъэсэнущ, къыхахыну зыхуей Iэ-
щIагъэмкIи тегушхуэныгъэ ягъуэтынущ, - 
жиIащ БжыкIший Анзор.

КъБР-м и цIыхубэ артист, 
гъуазджэхэмкIэ щIыхь зиIэ 
и лэжьакIуэ, Къэрэшей-
Шэрджэс, Адыгэ респуб-
ликэхэм щэнхабзэмкIэ 
щIыхь зиIэ я лэжьакIуэ, 
лъэпкъ IуэрыIуатэр зэхуэ-
хьэсыжыным зи гъащIэр 
щхьэузыхь хуэзыщIа, зэ-
хуихьэсыжа адыгэ уэрэ-
дыжь хэр Iэзэу зыгъэзащIэу 
щыта, драматург, тхакIуэ 
КъардэнгъущI Зырамыку 
къызэралъхурэ илъэси         
105-рэ зэрырикъур Iэтауэ 
щагъэлъэпIащ Шэджэм 
щIы налъэм хыхьэ Лашын-
къей къуажэм Щэнхабзэм-
кIэ и унэм. Пщыхьэщхьэ 
 дахэм кърихьэлIат жы лэ-
дэс нэхъыжьхэр, ныб-
жьыщIэхэр, щIалэгъуалэ-
хэр.

КЪУАЖЭМ и администра-
цэм и унафэщI Хьэгъэжей 
Хьэсэн и къэпсэлъэныгъэм 
къыхигъэщащ Къардэнгъу-
щIым и гуащIэр, къытхуи-

ДифI  догъэлъапIэ

УсакIуэ, зэдзэкIакIуэ,
къэхутакIуэ телъыджэ

усэу тха романхэр, литературэ тхыгъэ 
щхьэхуэхэр. «Къудамэ закъуэ» зыфIи-
ща и япэ тхылъыр 1991 гъэм дунейм 
къытехьащ. Ар тхылъ тедзапIэм 
усакIуэм щихьам и ныбжьыр илъэс 16 
хъууэ арат. Абы къыкIэлъыкIуащ и усэ 
тхылъ  зыбжанэ: «Мывэ сэрей» (1997 
гъэ), «Дыгъэм и гъуэгу» (2000 гъэ), 
«Сэ Тхьэ сызэрелъэIур адыгэбзэщ» 
(2002 гъэ), «ГъэунэхупIэ» (2008 гъэ), 
«Гуа щэнэ» (2005 гъэ), «Царская любо-
вь» (Москва, 2007 гъэ), «Уиндзэр и 
уэшх щ хъуафэхэр» (2015 гъэ) 
тхылъхэр, нэгъуэщIхэри. «Сэ Тхьэ 
сызэрелъэIур адыгэбзэщ» тхылъым 
папщIэ «Дунейм и цIыху» щIыхьыцIэр 
Любэ къы фIащащ. А лэжьыгъэр Бэла-
гъым и дежкIэ лъапIэ дыдэщ, усакIуэм 
и  гъащIэм мыхьэнэшхуэ щызиIэ цIы-
ху хэм, фIыуэ илъагъу и лъэпкъэ-
гъухэм ятеухуащи. Абы и усэхэр 
урысыбзэкIи, инджылызыбзэкIи, хьэ-
ры пыбзэ кIи зэрадзэкIащ. И тхылъхэр 
къы щыдэкIащ Америкэм и Штат Зэ-
гуэтхэм, Великобританием, Чехием, 
Испанием, Тыркум, Иорданием, 
 КъуэкIыпIэ Гъунэгъум хыхьэ къэрал-
хэм. Любэ и усэхэм лъагъуныгъэри, 
философие ри, лъэпкъ тхыдэри щы зэ-
хэухуэнащ. 

Бэлагъым и усэхэм куууэ къыщи гъэ-
лъэ гъуащ и лъэпкъым хуиIэ лъагъу-
ныгъэр. Аращ адыгэм къыдекIуэкI 
хъу гъуэ фIыгъуэхэр тхъумэну тхылъе-
джэ хэр дыкъыщIыхуриджэри. Нэ-
хъыщ  хьэрщи, Любэ и усэбзэр щIэщы-
гъуэщ, удэзыхьэхщ.

- Дэнэ щIыпIэ сыщыпсэуну къыс-          
хуихуами, адыгэбзэкIэ сытхэн зэи 
щызгъэтакъым. Ар къызыхэкIыр, да-
уи, сыкъыщалъхуа хэкум сызэ ры хуэ-
зэшрагъэнщ. Сыщыадыгэ усакIуэкIэ, 
сыкъызыхэкIа лъэпкъым и макъыу 
сыщыщыткIэ, абы сытетын хуейуэ 
къызолъытэ. Си лъэпкъэгъухэр къэ-
рал 45-м зэрыщыпсэур адыгэм ди 
тхыдэм щыщ Iыхьэщ. XI лIэщIы-             
 гъуэм къыщыщIэдзауэ ди лъэпкъыр 
зэпымыууэ Iэпхъуэшапхъуэм, зауэхэм 
хэтащ, зихъумэжын мурадкIэ. Зып-
лъы хьакIуэ щIыналъэ куэдым - Тыр-
кум, Сирием, Израилым, Европэм 
хыхьэ къэрал зыбжанэм - сыщыIэну 
къыщысхуихуэм, хамэ щIыпIэхэм 
 къыщалъхуа хэхэс адыгэхэм я гъа-
щIэм щыгъуазэ сыхъуащи, си жагъуэ 
мэхъу абыхэм ящыщ куэдым зэ-
рыадыгэр зэрызыхамыщIэр, уеблэ мэ 
зыщыщ лъэпкъым къыхэкIауэ зэ-
рамылъытэжыр. Ауэ, щыIэщ литера-
турэм, макъамэм, щэнхабзэм, гъуаз-
джэм хэлъхьэныгъэфIхэр хуэзыщIа 
хэхэс адыгэхэри. Къыздалъхуахэм, си 
лъэпкъэгъухэм, хэкум сыхуэзэш зэ-
пыт ми, адыгэбзэкIэ усэ стхын зэры-
щызмыгъэтыр насыпышхуэу къызо-
лъытэ, - жеIэ Любэ. 

Бзылъхугъэм IэщIыб ищIыркъым 
тхыдэмрэ IуэрыIуатэмрэ. Грозный 
Иван, пащтыхь гуащэ Марие, нарт 
 гуа щэ Сэтэней сымэ я деж къы щы-
щIэдзауэ иджырей цIыхубзым и шы-
фэлIыфэмрэ и дунеймрэ зи тхыгъэ-
хэм щызэфIэувэ Любэ и гуащIэр инщ. 

«Гуащэнэ» роман-драмэм къытра-
щIыкIа спектаклыр Лондон урысыб-
зэкIэ щагъэлъэгъуащ. Ар теухуащ 
 пащ тыхь гуащэ, адыгэ хъыджэбз Ма-

рие (Гуащэней) и гъащIэм, XVI  лIэщIы-
гъуэм Москва къэралыгъуэмрэ къэ-
бэрдеипщымрэ яку дэлъа зэху-
щытыкIэхэм, пащтыхь Иван IV 
(Грозный) абы етIуанэ щхьэгъусэ хуэ-
хъуа Мариерэ. 

- Си тхыгъэр зытеухуа лъэхъэнэм 
ехьэ лIа архив дэфтэрхэр къэзгъэсэ-
бэпурэ, лIыхъужь нэхъыщхьэр - илъэс 
15-м иту Урыс къэралыгъуэм и пащ-
тыхь гуащэ хъуа Марие - и хьэл-щэн-
хэр, урысхэмрэ адыгэхэмрэ я зэпы-
щIэныгъэм щIэдзапIэ хуэхъуар, тхы-
дэм щыщ нэгъуэщI Iуэхухэри къэз-
гъэлъэгъуэжащ. А псом къыдэкIуэу 
Марие си нэгу къызэрыщIыхьахэр си 
лэжьыгъэм хэзгъэхьащ. Ар апхуэди- 
зу спэ гъунэгъу зэрыхъуар гъэщIэ-
гъуэнщ, - жеIэ Бэлагъы Любэ. - 
Иджырей языныкъуэ адыгэхэм я гу-
гъэщ иджыпсту дызэрыт щытыкIэм 
дитауэ. Къэбэрдейр Урысейм дыщы-
къуэува XVI лIэщIыгъуэм лъэпкъ              
лъэщу, къарууфIэу, дубыд щIына-
лъэри нэхъыбэу, мыхьэнэ зиIэу щы-
тащ. Дэ къытхуащIам нэхърэ нэхъы-
бэ яхуэтщIащ дызыкъуэувахэм. Гуа-
щэней урысхэм щахыхьа XVI лIэ-
щIыгъуэм лъыкIэ благъэ дахуэхъуами, 
лIэщIыгъуипщI мэхъу абыхэм дакъы-
зэрыдэгъуэгурыкIуэрэ.

«Гуащэнэ» спектаклым и режис-
сёрыр Турчанинов Дмитрийщ. Гроз-
ный Иван и ролыр актёр цIэрыIуэ, ра-
диом и лэжьакIуэ Хилл Олег (лэжьы-
гъэр ягъэувыныр зи жэрдэмри аращ), 
пащтыхь гуащэ Марие и ролыр Си-
ринэ Еленэ, митрополит Макарий и 
образыр Сидорчик Олег сымэ ягъэ-
зэщIащ. Артистхэм къалъыса ролхэр 
хъарзынэу къайхъулIащ. Сценарийр 
режиссёр, композитор, тхакIуэ Къан-
дур Мухьэдин итхащ, макъамэм елэ-
жьар Къандур Алимщ.

«Любэ зэрыжиIамкIэ, спектаклыр 
ягъэувыным зэманышхуэрэ къару 
инрэ трагъэкIуэдащ. Ар япэу утыку 
къыщрахьам цIыху цIэрыIуэ куэд 
 кърихьэлIат. Псом хуэмыдэу Бэла-
гъым гуапэ щыхъуащ спектаклым 
еплъахэм ехъулIэныгъэу къызэра-
лъытар, ягу зэрыдыхьар, Урысейм, 
адыгэ лъэпкъым я тхыдэм, я щэн-      

хабзэм зыхагъэгъуэзэну Iэмал зэ ра-
Iар. 

Сочэ къалэм гъэ къэс щрагъэкIуэкI 
дунейпсо кинофестивалым и нэгу-
зыужь программэми хыхьэу ягъэ-
лъэгъуащ «Гуащэнэ» роман-драмэм 
къытращIыкIа спектаклыр. Псалъэм 
къыдэкIуэу жытIэнщи, Великобрита-
нием и къалэ нэхъ инхэми мы спек-
таклыр щагъэлъэгъуащ. 

НэхъапэIуэкIэ пащтыхь гуащэ Ма-
рие щIэныгъэ бгъэдэмылъу, гъэсэны-
гъэ имыIэу ятхами, зэрытлъагъущи, 
Любэ и лэжьыгъэм къыхощ ар щIэ-
ныгъэ зиIэ, адыгэ хабзэм тету гъэсэ-
ныгъэ, хьэл-щэн дахэ зыхалъхьа   
хъыджэбзу зэрыщытар. Романыр             
инджылызыбзэрэ урысыбзэкIэ зэ- 
дзэ кIауэ Урысеймрэ Америкэм и Штат 
 Зэгуэтхэмрэ къыщыдэкIащ. Лондон и 
газетхэмрэ журналхэмрэ спек таклым 
теухуа тхыгъэхэр къы тра дзащ, лэжьы-
гъэр зи IэдакъэщIэкIым ар къызэре-
хъулIам теухуауэ псалъэ гуапэхэр ху-
жаIащ.

Фильм зыбжанэм я продюсерщ Бэ-
лагъы Любэ. Апхуэдэхэщ дунейпсо 
 саугъэтхэр зыхуагъэфэща «Пленница 
гор» (Урысей - Великобритание, 2004 
гъэ), «Ангел» статуэткэр зылъагъэса 
«Черкес» (Урысей - Иордание, 2010 
гъэ), «Любовь на фэйсбуке» (2013 
гъэ), «THE SCENT OF INFINITY» (Лон-
дон, 2015 гъэ) лэжьыгъэхэр. 2010          
гъэм Монакэ щекIуэкIа «МелыIыч» ду-
нейпсо кинофестивалым Бэлагъым 
«Продюсер нэхъыфI» щIыхьыцIэр 
къыщыхуагъэфэщащ. Илъэситху 
дэкI ри, а зэхыхьэ дыдэм «Драмэ нэ-
хъыфI» дамыгъэр къыщратащ, и ки-
носценарийм папщIэ.

Бэлагъым и сценарийр зи лъабжьэ 
«Уэркъ пщащэ щIэпхъуэжар» зи фIэ-
щыгъэцIэ фильм трахащ. Лэжьыгъэм 
и продюсер хъуари езы Бэлагъыращ. 
Абы зи гугъу щищIыр Москва и ме л-
уанырыбжэхэм 90 гъэхэм я псэу кIарщ. 
Фильмым къызэрыщыгъэ лъэ гъуам-
кIэ, лIыхъужь нэхъыщхьэр ме луаны-
рыбжэм ипхъу щхьэкIэ, абы  и псэр 
тынш къым, загъэркъым. 

Любэ къуитI - Алимрэ Къазбэчрэ - 
иIэщ. Абы и щхьэгъусэ тхакIуэ, ре-
жиссёр, продюсер, сценарист, макъа-
мэтх Iэзэ Къандур Мухьэдин Иорда-
нием къыщалъхуащ икIи дуней псом 
щыпсэу адыгэ куэдым яцIыху. Унагъуэ 
дахэр дэсщ инджылыз пащ тыхь гуа-
щэм и хэщIапIэ Уиндзэр къалэм. Я 
щIалэ Алим ныбжькIэ щIалэми, ду-
нейпсо зэпеуэхэм я лауреат, скрипач 
цIэрыIуэ хъуащ. Языны къуэхэр абы 
зэреджэр адыгэ Паганинищ. Абы 
къызэригъэпэщащ «Къандур» скрип-
кэ квартетыр. Къазбэч щеджащ Лон-
дон дэт Харроу школ нэхъыфIым. Ар 
къаухащ Черчилль Уинстон, Байрон 
Джордж, нэгъуэщI цIыху цIэрыIуэ 
куэдым. 

Къандур зэщхьэгъусэхэм лэжьы-
гъэ куэд зэдащIэ. Къапщтэмэ, Мухьэ-
дин и «Легенда» романыр зэзыдзэ-
кIар Любэщ. «Золотой орёл» киносау-
гъэтыр зыхуэфащэу къагъэлъэгъуа 
«Потерянная в Чечне» фильмми             
ахэр зэделэжьащ. Мухьэдин филь-
мым и режиссёр, сценарист хъуащ, 
макъамэр хуитхащ. Лэжьыгъэм и 
 продюсерыр Бэлагъы Любэщ. Зэщ-
хьэгъусэхэр фильмым гугъу дехьами, 
ар гъэщIэгъуэн, щIэщыгъуэ ящы-
хъуащ. КъищынэмыщIауэ, Любэ и 
«Сэтэней» поэмэми Мухьэдинщ ма-
къамэ хуэзытхар. Бэлагъым фIыуэ 
илъагъу а макъамэр, къыщалъхуа ма-
хуэм ирихьэлIэу, Москва и консерва-
торэм 1999 гъэм щагъэзэщIауэ щы-
тащ. 

И унагъуэкIи и лэжьыгъэкIи адыгэ 
бзылъхугъэ цIэрыIуэр адэкIи ефIэкIуэ-
ну, узыншагъэ, дэрэжэгъуэ иIэу и гъа-
щIэ дахэмрэ гуащIэмрэ къыпищэну-
дохъуэхъу!

ТЕКIУЖЬ  Заретэ.

«1990 гъэхэм я гугъу тщIымэ, 
Кавказ Ищхъэрэм  и усакIуэхэм 
къа холыдыкI Бэ лагъы Любэ. Анэ-
дэлъхубзэм рэ хэкумрэ яхуиIэ лъа-
гъу ныгъэр къызэриIуатэ пса лъэ-
хэр шэрыуэщ, куп щIа фIэщ».

ГА НИЧЕВ Валерий,
Урысейм и Тха кIуэхэм я союзым 

и правленэм и унафэщI.

*  *  *
«КъызыхэкIа лъэпкъым и 

блэкIамрэ абы и лъабжьэр къы-
щежьэмрэ псэкIэ зыхи щIэ ну дауэ 
къехъулIэрэ мы бзылъхугъэ щIа-
лэм икIи щып къэм? Дэнэ кърихрэ 
къару лъэщкIэ гъэнщIа, тегушхуэ-
ныгъэ ин зыхэлъ и псалъэ шэ-
рыуэхэмрэ гупсысэ купщ Iа  фIэ-
хэмрэ… ЖыпIэ хъунущ япэIуэкIэ 

Сэ уэрэдым…
Сэ уэрэдым сегъэгъыф иджыри…
Сегъэгъыфыр уэшхыр къызэрешхым,
Сегъэгъыфыр дыгъэр къызэрепсым,
МукIытэжу си Iэпкълъэпкъыр зэсэм.

Сэ иджыри сегъэгъыфыр мазэм,
Къыщиувэм деж уафэгум гъуазэу,
Дапхуэдизу лъагэми и закъуэщ
Мазэ ныкъуэм… Ар си дежкIэ наIуэщ.

Сэ иджыри сегъэгъыфыр уэсым,
Абы и хужьыкIэм зимыхъуэжу…
ЩIым зришэкIауэ зыщигъэткIукIэ
Лъагъуныгъэм уощIэр и гуащIагъэр.

Сэ иджыри сегъэгъыфыр псалъэм,
Ар къэзутIыпщам сыхуейщ и пщалъэм,
Зэ иплъэгъуэ закъуэкIэ сыщыму,
Зэрычэнжыр си гум ибзыщIыну.

Сэ иджыри сегъэгъыфыр жьыбгъэр
ЗэрызекIуэ щIыкIэм и унафэм,
Жыгхэм щытеувэкIэ мыIэсэу
Мы дунейр зэрихъуэкIащ нэгъуэщIу.
УщрихьэлIэжкъым уэшхым дэгъи…

Къысхуехь усэщIэ…
Къысхуехь усэщIэ гу гупсысэм,
ГъащIэщIэ си бгъэм къыщоунэху,
Жагъуэгъум илъ зэпытми и сэр,
Ар гъэунэхупIэщ, ар мыIуэху!

Си щхьэцым хэтщ иджыри фIыцIэ,
Иджыри си гур гугъэм пылъщ.
Сыбгъэдэтакъым зыми нэпцIу,
СыщIэплъэу и нэм хэти соплъ. 

Зы закъуэкIи солъэIур си псэм, -
Нэр есхьэкIыну схуимыух.
МазэщIэм хуэдэу къабзэ усэм
Си гум и щэхуу хъуар ецIыху…

Бэлагъы  Любэ  хужаIа 
псалъэ  гуапэхэр

ита классикхэм хаша лъагъуэм 
Бэлагъы Любэ ирикIуэу. Ар усакIуэ 
телъы джэщ».

ЛЯПИН Игорь,
УФ-м и ТхакIуэ хэм я 

зэгухьэныгъэм и япэ секретарь. 

*  *  *
«Гу къабзэрэ псэ къулейрэ зиIэ 

цIыхум дуней псор хуз эIухащ. 
Апхуэдэщ Бэлагъы Любэ. Ар 
усакIуэ Iэзэщ, зи псалъэмкIэ лъа-
гъуныгъэри гугъуехьри зыхозыгъэ-
щIэфщ»

МОТТАЕВЭ Светланэ,
балъкъэр усакIуэ. 2004 гъэ

*  *  *
Бэлагъы Любэ и «Гуащэнэ» ро-

маныр (урысыбзэкIэ щызэ ра д зэ-

кIым «Царская любовь» фIэщы-
гъэр игъуэтащ) щIэ щыгъуэщ. Сэ 
сызэреплъымкIэ, тхыгъэм абы 
щызэфIигъэуващ адыгэ лъэп-
къым и гъащIэ щIэнгъуазэр.

ПЕРЕЯСЛОВ Николай,
усакIуэ, критик. 

*  *  *
«Иджыри къыздэсым щы мыIа 

Iуэху еплъыкIэхэм тету урыс          
пащтыхь цIэрыIуэ Иван  и зэ-
маныр зэфIигъэувэжыну яужь 
ихьащ Бэлагъы Любэ и тхы-
гъэщIэ «ГуащэнэмкIэ». Дэ шэч 
къытетхьэркъым лъэпкъ тхылъ-
еджэхэм ар ягу, я псэ зэрыдыхьэ-
нум. Апхуэдэ тхыгъэ купщIа -
фIэщ лъэпкъым и цIыхухэр куэд 
щIауэ зы пэп лъэри, щыгъуазэ 
зызыхуа щIы ну я нэ къызы-
хуикIри».

ХЬЭКIУАЩЭ Андрей, 
про  фессор, филологие 
щIэ ны гъэхэмкIэ доктор.

Пшыхьхэр

КъардэнгъущI  Зырамыку
ягу  къагъэкIыж

гъэна лъэужь дахэр ноби зэ-
рымыкIуэдыр, ар цIыхухэм 
зэ ращымыгъупщэр. 

ГуфIэгъуэ зэхыхьэр къызэ-
Iуихащ Бетыгъуэн Iэуес. Абы 
къызэхуэсахэр щигъэгъуэ-
защ КъардэнгъущIым и гъа-
щIэмрэ и лэжьыгъамрэ. 
«Нал къутри налмэсри зэ-
щIолыдэ, зэщIопщIыпщIэ я 
лъэныкъуэ псомкIи. Апхуэ-
дэу, и IуэхущIафэ псори да-
хэрэ къыхэпхынур къып хуэ-
мыщIэу илъэс куэдкIэ адыгэ 
лъэпкъым хуэлэжьащ Зы-
рамыку. Абы и IуэхущIафэ-
хэр инщ икIи мыкIуэ ды-
жынщ», - къыхигъэщащ Бе-
тыгъуэным.

Пшыхьым щагъэзэщIащ 
КъардэнгъущIым япэу итхы-
жа уэрэдыжьхэм ящыщ, 

 Къущхьэ Жамбот теухуамкIэ. 
Ар ягъэзэщIащ «Лашын-
къей» уэрэджыIакIуэ гупым. 
АдэкIэ утыкум къихьащ 
«Шэджэм псыкъелъэхэр», 
Бахъсэн щIыналъэм и «Кав-
каз» уэрэджыIакIуэ ансам-
блыр. Утыкур апхуэдэу ягъэб-
жьыфIащ ШыкIэбахъуэ Ис-
лъам, Къэрмокъуэ Мухьэ-
мэд, Къэрмокъуэ Леонид 
сымэ.

ЗэIущIэм и кIэухым Беты-
гъуэн Iэуес къыхигъэщащ 
дяпэкIи КъардэнгъущI Зыра-
мыку и фэеплъ пшыхьхэр, 
уэрэдыжьхэм ятеухуа пщы-
хьэщхьэхэр къызэрызэра-
гъэпэ щынур, абыхэм къыт-
щIэ хъуэ щIэблэр дегъэ хьэ-
хыным зэрытелэжьэнур.

НАФIЭДЗ  Мухьэмэд.

Лъэбакъуэ хъарзынэхэр зэрачам и щы-
хьэтщ япэ дерсхэр 727-м къызэраухар, абы-
хэм ящыщу цIыху 634-р пэшым щIэсу             
еджащ, цIыху 93-м щIэныгъэр пэIудзауэ 
 зрагъэгъуэтащ. Еджэныгъэхэр Къэбэрдей-
Балъкъэрым курыт щIэныгъэ щрат и Iуэху-
щIапIэ 37-м щекIуэкIащ, абы хухэха щIыпIэ-
хэр Iэмалхэмрэ техникэкIэ къызэрагъэпэщ-
ри. Къыхэгъэщын хуейщ зи щIалэгъуалэр 
 нэхъ жыджэру Iуэхум къыхыхьар Бахъсэн 
щIыналъэмрэ Налшык къалэмрэу зэры-
щытыр.

Ащхъуэт Ислъам зэрыжиIамкIэ, 2022 гъэм 
ирагъэкIуэкIа пэIудза дерсхэм Урысейм и 
щIыналъэхэм ящыщу цIыху мини 100-м са-
бий зэчиифIэхэр хыхьауэ щытащ, дызэрыт 
илъэсым курсхэм 8 - 11-нэ классхэм щеджэу 
ныбжьыщIэ мини 140-кIэ мынэхъ мащIэ 
къыхыхьэну къалъытэ къызэгъэпэщакIуэхэм. 
Жэрдэмым зиубгъуну, щIэупщIэ игъуэтыну 
щыгугъ къулыкъущIэхэм я фIэщ мэхъу а 
 бжыгъэр 2030 гъэм цIыху мелуаным зэры ны-
зэрыхьэсынур.

«Дэ Iэмал хъарзынэхэр диIэщ бжыгъэр зи 
тегъэщIапIэ технологиехэм ди цIыхухэр 
 щыгъуазэ яхуэтщIыну, къызэдгъэпэща курс-
хэм нэхъри зедгъэубгъуну. Дызытет дунейм 
щекIуэкI зэхъуэкIыныгъэхэр цIыхубэм 
иджыри нэсу къагурымыIуэнкIэ мэхъу, ауэ 
сыт хуэдэ щIэми далэ хуейщи, ар ауэ сытми 
блэдмыгъэкIыу щIэныгъэ къэкIуапIэ тщIымэ, 
ди мурадхэри нэхъ псынщIэу зэщIа хъунщ, 
дызыхущIэкъухэри нэхъ къыдэхъулIэнщ. Зи 
ужь дихьа пэхуэщIэр зэфIэха хъун папщIэ 
илъэс зыбжанэ дыхуеинущ. Псори зэлъытар 
абы зэрызиубгъуну щIыкIэращ. Ди къэра-
лым, псалъэм папщIэ, жэрдэмым гъуэгу 
иритрэ пэхуэщIэм цIыху мини 100 хуэдиз 
 къыхишэмэ, 2023 гъэм а бжыгъэм фIыуэ хэб-
гъэхъуэфынущ. Дапхуэдэу? НыбжьыщIэр 
абы дихьэхмэ, езым и ныбжьэгъу-лъэ гуа-
жьэгъу хэри къыхишэурэ екIуэкIынущ. Курыт 
еджапIэхэм щIэс ныбжьыщIэхэм къищы нэ-
мыщIауэ, программэ зэхэгъэувэкIэм ма-
щIэу щыгъуазэ дэтхэнэ цIыхури Iуэхум къеп-
шалIэ хъунущ.

ИлъэситIым тещIыхьа «КъэкIуэну лъэ-
хъэнэхэм я IункIыбзэIух» жэрдэмыр IыхьиплIу 
зэхэтщ. Абыхэм къагъэув Iуэхугъуэхэр са-
бийм игъэзэщIэн папщIэ, нэхъ мащIэ дыдэу 
сыхьэти 108-рэ хуейщ (е: дакъикъэ 45-рэ зи 
кIыхьагъ дерси 144-м щIэсын хуейщ). Ныб-
жьыщIэхэм дерсхэм къыхах щIэныгъэхэмрэ 
есэныгъэхэмрэ 9-нэ икIи 11-нэ классхэм яты-
ну къэрал гъэунэхуныгъэхэм, хакатонхэм, 
олимпиадэхэм къащыхуэщхьэпэжынущ.   
Абы къищынэмыщIауэ, курсхэр екIуэкIы-
хункIэ дэтхэнэми езым и пэхуэщIэ зэхигъэу-
вэнуи Iэмал иIэнущ. Курсхэр къызэриухамкIэ 
дэтхэнэми щыхьэт тхылъ иратыжынущ.

УФ-м и Правительствэм 2022 гъэм и мэ-
къуауэгъуэ мазэм къыдигъэкIа №1193-нэ 
унафэм 8 - 11-нэ классхэм щеджэхэр прог-
раммэ зэхэгъэувэкIэм и бзэ зэмылIэужьы-
гъуэхэр щадж илъэситI курсхэм щыхыхьэкIэ, 
абыхэм мылъкукIэ защIэгъэкъуэн хуейуэ 
 къегъэув. Абы къикIыращи, сабийхэр мы 
Iуэхум къыхэша хъуным текIуэдэну мылъкур 
къэралым езым и пщэм делъхьэж. Мыбы и 
мыхьэнэр къызэрымыкIуэу инщ, пэхуэщIэр 
нэсу зэщIа, абы епха Iуэхугъуэхэр зыхуей 
хуэзэу къызэгъэпэща хъун папщIэ. Дэ дыщо-
гугъ «КъэкIуэну лъэхъэнэхэм я IункIыбзэ-
Iухыр» ди щIыналъэм IT-IэнатIэхэм зыща-
ужьынымкIэ щхьэпэ хъуну, дяпэкIэ дунейр 
зыхуэныкъуэну IэщIагъэхэмкIи есэныгъэ- 
хэм зыщригъэубгъуну», - жиIащ Ащхъуэт Ис-
лъам.

Зэрытлъагъущи, дунейм псынщIэу зе-
хъуэж, абы къыдэкIуэуи зэуэ зи купщIэр 
 къэдмыубыдыф IэщIагъэхэри къыдоунэху. 
Зэман къэс езым и нэщэнэ иIэжщи, гъащIэм 
къыхыхьэ IэщIагъэщIэхэм цIыхум и тыншы-
гъуэ къыхэкIыну дыщогугъ.

ШУРДЫМ Динэ.

Егъэджэныгъэ

IT-IэнатIэм теухуауэ
 иджыри зэ

Усэхэр

Къандурхэ я унагъуэ дахэр.

ПсынщIэу  икIи  зэщIэгъэу Iуауэ

IуэрыIуатэ

Апсэм я къуэ

Спорт

Iущащэрэ Iущабэу, пщIыпщIыжрэ жэбзауэ псынэ 
цIыкIур къызыдэж къуэр куэдым яцIыхуркъым. Зи 
хъуреягъыр мэзыр, удыхьамэ, нэгъуэщI дуней 
укъыщыхутам хуэдэщ. 

ДЫГЪАПIЭМКIЭ мывэ блын лъагэщ, бгъуэнщIагъхэр 
иIэу. Езыр жьауэгъуэджэщи уэтэрыпIэ хьэзырщ. 

«Апсэм я къуэкIэ» щIеджэр дгъэнэхуэн ипэ, Къулъ-
къужын къуажапщэм, Хэкужьым, щедгъэжьэнщ. 

IуэрыIуатэм ди деж къызэрихьэсамкIэ, къуршыщхьэ 
щIыб Абазэм, иджырей Абхъазым, щыщ унагъуэ зыб-
жанэ Iуащхьэмахуэ и сэмэгурабгъумкIэ къыщхьэдэхри, 
Хэкужьым щыпсэуну къитIысхьэгъащ, «апсэхэ» ху-
жаIэу.

Къуршым зэпэIэщIэ ищI пэтми, апсэхэми адыгэхэми 
я лъабжьэ, я къежьапIэр зыуэ зэрыщытыр ящIэжырти, 
хамэгу-хамащхьэу зэхущыттэкъым, уеблэмэ ярейм и 
деж бжыпэ гуэрэну зэкъуэувэрт.

БгыщхьэмкIэ щхьэдэхми хымкIэ къекIуэкIми, зэкIэ-
лъыкIуэхэрт. ИпэкIэ, зэгъунэгъухэм кхъузанэ хьэху, ма-
фIэ дэп зэIэпахыу щытащ. Хъуэхъужьхэми къахощ 
«жьэгу пащхьэр зымыгъэужьыхын» псалъэр. Зыгуэр 
кхъузанэ хьэху е мафIэ дэп хуеймэ, «жэи, апсэхэ, унэм 
дэсIамэ, къеIыхи къэхь», - жаIэрти, нэхъыщIэхэр 
 ягъакIуэрт. 

«Апсэ-унэр» ауэрэ «Абзуан хьэблэ» хъуащ, езыхэри 
адыгэ хъужащ. УщызэIыхьлыкIэ, ар гугъутэкъым. 

Иджы «Апсэм я къуэкIэ» щIеджам и гугъу тщIынщ. 
Чышыр къыщесхуэкI ныбжьым ситу, си шынэхъыжь 
Хьэжысмел зыкIэрысщIэри, и гупкIэм сису, «Апсэм я 
къуэ» - дыгъэмыхъуэм иIэ хуейм мэкъу щеуэрти, сыз-
дишэгъащ. Езым нэхърэ фIыуэ нэхъыжь тхьэмадэ 
гуэрым здеуэршэрылIэм сакIэщIэдэIухьыгъащ. «КIуэ, 
делэ-делэу едаIуи, губзыгъэ-губзыгъэу къэIуэтэж» 
жыхуаIэр аратэкъэ? 

Тхьэмадэ гурыхуэм къызэриIуэтэжамкIэ, Апсэхэ зэ-
шищ хъууэ, а къуэм унагъуэу щыпсэуащ. Зыкъызо-
щтэжри, нобэ хуэдэу сощIэж дыхьэпIэ Iэгъуэблагъэм 
щиIа унапIэжь зыбгъупщIи, я кхъапIэжь нэгъуни, «мыр 
моращ, мор моращ» жиIэурэ, къызэригъэлъэгъугъар.

Илъэс пщIы бжыгъэм къриубыдэу унапIэжьхэри 
 кхъапIэжьхэри хэкIуэдэжащ. Сегупсысыжурэ ди къуа-
жэ гупэ чэщанэжьым сыздеплъым, мы псалъэхэр 
 къеблащ: 

Е-е-ей, чэщанэжьурэ кхъэлэгъунэжь, 
Бжьэпэм утетурэ ухъуаи кхъахэжь.
Уэ узыщIами иIащ Iэужь,
УзыхуащIари хэт и лIыхъужь?   
      БАБЫГУ Сосрыкъуэ.

Къулъкъужын къуажэ

«Анэ (унагъуэ) мылъку» 
къэрал программэм лэ-
жьэн зэрыщIидзэрэ Къэ-
бэрдей-Балъкъэр Респуб -
ликэм щыщ унагъуэ  63772-м 
я псэупIэхэр ира гъэ фIэ-
кIуащ абы и фIыгъэкIэ. 

2022 гъэм унагъуэ 4054-м 
анэ мылъкур трагъэкIуэдащ 
я псэупIэхэр егъэфIэкIуэ-
ным. Нэхъапэми хуэдэу, а 
программэм и унэтIыны-

гъэхэм ящыщу ар щIэупщIэ 
нэхъ зиIэу къонэж. ЩIы-
шылэм къыщыщIэдзауэ 
 къаIэрыхьа лъэIухэм я нэ-
хъыбэр, процент 81,1-р, 
мылъкур апхуэдэ щIыкIэкIэ 
къэгъэсэбэпыным теухуащ. 

ПсэупIэ къэщэхуным е 

ухуэным ехьэлIауэ унагъуэ 
2804-м къащта щIыхуэр е 
япэу халъхьапхъэ ахъшэр 
анэ мылъкумкIэ зэфIахащ, 
1250-м щIыхуэ къамыщтэу я 
псэупIэхэр ирагъэфIэкIуащ. 
Апхуэдэ мурадхэм яте-
щIыхьауэ фондым уна-

гъуэхэм яхуиутIыпщащ сом 
меларди 2-рэ мелуан 212-рэ. 

Фигу къэдгъэкIыжынщи, 
2022 гъэм къыщыщIэдзауэ 
адэ-анэхэм я псэупIэхэр 
 ирагъэфIэкIуэн папщIэ анэ 
мылъкур къагъэсэбэп хъу-
нущ кредит зыт IуэхущIа-

пIэхэм зыпащIэурэ. 
Мылъкур псэупIэр егъэ-

фIэкIуэным тебгъэкIуадэ 
 хъунущ, анэ мылъкур къу-
щIат сабийр илъэсищ ири-
къуамэ. Къыхэдгъэщынщи, 
псэупIэм ехьэлIа щIыхуэм е 
займым пэкIуэу япэу хэлъ-

хьапхъэмкIэ къатехуа е ап-
хуэдэ Iуэхухэм ехьэлIа щIы-
хуэхэр пшыныжыным тра-
гъэкIуадэу мылъкур къагъэ-
сэбэп хъунущ сабийр 
къы зэралъхуу е япIыну къы-
зэращтэу. 

УЭРДОКЪУЭ  Женя. 

Куэд зылэжь куэд къохъулIэ. 
Лъэпкъым щыщу зэфIэкIрэ щIэны-
гъэрэ зиIэ ущрихьэлIэкIэ, уи гур 
 къимыгуфIыкIынкIэ, абы уримы-
гушхуэнкIэ Iэмал иIэкъым. Адыгэ 
мащIэр апхуэдэу дызыгъэинхэм, зи 
ехъулIэныгъэм дыщыгуфIыкIхэм, 
нэхъыбэж хуэлэжьыну дызыщы-
гугъхэм ящыщщ щIалэ ахъырзэман 
Хьэмыкъуэ Олег Теймураз и къуэр. 

АР ТЭРЧ районым хыхьэ Дей 
 къуажэм 1987 гъэм къыщалъхуащ. 
Школ нэужьым, 2004 гъэм, Олег 
щIэтIысхьащ Кавказ Ищхъэрэм Гъуаз-
джэхэмкIэ и институтым и театр фа-
культетым актёр IэщIагъэм щыхуа-
гъэхьэзыр и къудамэм. «Театрымрэ 
киномрэ я актёр» IэщIагъэр иIэу, 2008 
гъэм ехъулIэныгъэкIэ къиухащ еджа-
пIэ нэхъыщхьэр. Телевиденэм щы лэ-
жьащ режиссёру, видео-оператору. 
2010 гъэм щIэтIысхьащ  КъБКъУ-м  
Сокуров  Александр къыщызэригъэ-
пэща творческэ мастерскоим.   

Щеджэ илъэсхэм Хьэмыкъуэ Олег 
трихащ фильм зыбжанэ: «Письмо ма-
тери» (2010 гъэм, ар щагъэлъэгъуащ 
Санкт-Петербург щекIуэкIа «Метропо-
лис» фестивалым), «Земля нартов» 
(2011, Санкт-Петербург дэт «Адыгэ 
Хасэ» жылагъуэ зэгухьэныгъэм къы-
щагъэлъэгъуащ), «Дрим» (2012), 
«Живой» (2013), «Армия» (2014) лэ-
жьыгъэхэр. Иужьрейм и сценарийр 
нэхъыфIу къыщалъытащ 2016 гъэм 
Чебоксары щекIуэкIа кинофестива-
лым. Апхуэдэуи ар 2015 гъэм къри-
убыдэу щагъэлъэгъуащ Белград, 
Канны, Москва, Ивановэ, нэгъуэщI 
щIыпIэхэми.       

Олег и дилом лэжьыгъэу щыта 
«Антигона»-р 2016 гъэм къатащ «Куль-
тура» телеканалымкIэ икIи Урысейм и 
къалэ цIыкIухэм я театрхэм я фести-
валым хэтащ. СНГ-м хыхьэ къэрал-
хэм ЩIалэгъуалэ кином теухуауэ  ира-
гъэкIуэкI «Умут» зэпеуэм и лауреат а 
гъэ дыдэм хъуащ, муслъымэн кином 
хухэхауэ Къэзан щекIуэкI фестива-
лым и «Россия молодая» програм-
мэм, адыгэ щэнхабзэм и махуэщIым 
хэтащ. 

2016 гъэм Хьэмыкъуэм спектаклхэр 
щигъэуващ ЩоджэнцIыкIу Алий и 
цIэр зезыхьэ Къэбэрдей, Горький 
Максим и цIэр зезыхьэ Урыс драмэ 
 театрхэм. КъыкIэлъыкIуэ илъэсым ар 
щытащ Битокъу Владимир триха «Глу-
бокие реки» фильмым и унафэщIым 
и къуэдзэу (тезыхар  Сокуров А. Н. и 
«Пример интонации» фондращ). 

2021 гъэм Хьэмыкъуэм трихащ и 
япэ полнометражнэ фильмыр. Кита-
им щекIуэкIа Хайнань дунейпсо кино-
фестивалым, зэпеуэм щымыщ  и про-
граммэм хэту, щагъэлъэгъуа, адыгэб-
зэкIэ траха «Гузэрыдзэ» («Узлы») 
лэжьыгъэ гъэщIэгъуэныр ди щхьэусы-
гъуэу дэ зыхуэдгъазэри Олег депсэ-
лъылIащи, къыджиIахэм ди гуапэу 
фыщыдогъэгъуазэ.   

- «Гузэрыдзэ» фильмыр тепхыну 
мурад уэзыгъэщIар сыт? Лэжьы-
гъэм щIэдзапIэ хуэ хъуамрэ а Iуэхур 
зэрекIуэкIамрэ дыщыбгъэгъуэза-
мэ, ди гуапэт. 

- Сокуров Александр дригъэджауэ 
Къэбэрдей-Бэлъкъэр къэрал универ-
ситетым и дипломхэр къыщытIэ-
рыхьэм, си еджэгъухэми сэри плъапIэ 
нэхъыщхьэу диIар зыщ - полномет-
ражнэ фильм техынырщ. А мурадым 
ипкъ иткIэ псоми сценарий ттхыуэ, 
Сокуровым и фондым ди тхыгъэхэр 
едгъэхьу щIэддзащ, ттхар ягу ирихь-
мэ, фильм тетхыну хуит дащIыну 
дыщыгугъыу. Хэт и кIэныр нэхъапэу 
къикIащ, хэти заман нэхъыбэ а «гъуэ-

гум» тригъэкIуэдащ. Сэ етIуанэхэм 
сащыщщ. Мэкъуауэ Амир «Испым и 
хытIыгу» и IэдакъэщIэкIыр зи лъаб-
жьэ сценарием илъэсым щIигъукIэ 
делэжьри, и вариантитI дгъэпсат, ауэ 
фондым ягу тхуэгъэзэгъауэ къы-
щIэкIынкъым. Апхуэдэу Iуэхур щы-
хъум, сигу къэкIыжащ нарт эпосым 
хэт «Iэдииху и хъыбарыр». Абы 
къыхэщ зэхущытыкIэр лъабжьэфI 
 хъунущ жысIэри,  Къаныкъуэ Заринэ и 
деж сыкIуащ сценарий  схуитхыну се-
лъэIуну. СыкъигъэщIэ хъуакъым, ит-
хащ. Фондым сценарием и нэмыцэ 
вариант дыхуейщ щыжаIэм, ари За-
ринэ иубзыхуащ. Тыдох иджы 
щыжытIэм - дуней псор коронави-
русым зэщIищтащ. КIэщIу жыпIэ мэ, 
мы фильмым гъуэгу гугъу къикIуащ 
дунейм къытехьэн ипэ, зэман куэди 
текIуэдащ.  КъэпIуэтэжыну гугъущ,  уи 
нэгу щIэкIыну нэхъ гугъужщ. Ауэ, дауэ 
хъуми, дунейм къытехьащ, ди му-
радыр къыдэхъулIащ, куэдым дри-
гъэгупсысащ, акъыл къыхэтхащ. Ки-
нематографием и утыкум япэу дихьэу 
аращ мы фильмымкIи,  къыдэхъулIа-
къыдэмыхъулIар къэтщIэнщ, цIыху-
хэр еплъмэ. 

Фильмым и ны къуэр Шэджэм ЕтIу-
анэм щыщ Алохэ я унагъуэм щытет-
хащ, хуит дыкъащIри. Тхьэр арэзы 
 къахухъу! УнэкIуэцIым щекIуэкI сце-
нэхэр «Ленфильмым» (Санкт-Петер-
бург) декорацэ щаухуэ ри абы щы-
тетхыжащ. Монтаж тщIыми, макъ 
щIэгъэувэжын, кадрхэр лэ жын жыпIэ-
ми, иджыри зы илъэскIэ делIэлIэ-
жащ. 

- Ди гуапэ зэрыхъунщи, ар уты-
кушхуэ ихьащ, Китайм щекIуэкIа 
фестивалым щагъэлъэгъуащ… Адэ-
кIэ-щэ? Сыт хувимурад, Урысейм 
щагъэлъэгъуэн щыщIадзэнур сыт 
щыгъуэ? 

- Дунейпсо премьерэ фильмым 
иIэн хуейти, ар къызэрагъэпэщыным 
илъэс псо текIуэдащ. Европэ фести-
валхэм дащыгугъащ, ауэ къыдэ-
хъулIакъым. Зэман гугъум техуащ. 
Илъэсым и кIэм хъыбарыфI къыс-
Iэрыхьащ - Китайм и Хайнань хытIы-
гум щекIуэкI дунейпсо кинофестива-
лым и «Панорама» программэм 
 фильмыр хэхуауэ. 

Коронавирус уз зэрыцIалэм дызри-
гъэува щытыкIэ гугъум и зэранкIэ, 
 хамэ щIыпIэ къикIхэр Китайм ира-
мыгъэхьэу ирихьэлIэри, ди жагъуэ 
зэрыхъунщи, абы дыкIуэфакъым. Ки-
таибзэкIэ субтитр кIэщIэту къагъэлъэ-
гъуащ, къызэрызжаIэжамкIэ, залым 
щIэзу цIыхур щIэсащ. 

АдэкIэ Урысейм премьерэ щыIэн 
 хуейщ. Ари фестиваль гуэрым ще-
кIуэкIыну сыщогугъ. Абы иужь ды-
поплъэ урысейпсо прокатым хыхьэну. 
Иджыпсту фильмыр къыдэзыгъэкIа-
хэр абы йолэжь. Сыщогугъ мыгувэу а 
псори къэхъуну. 

- Фильмыр тепхын щыщIэбдзам 
уиIа гугъэмрэ абы къищIыкIамрэ 
зэтехуэрэ? 

- Фильмым ухуигугъамрэ ар зэры-
хъуамрэ зэтехуэу мащIэ дыдэрэщ 
къыщыхъур, къэхъуххэмэ. ПцIы зы-
хуэзмыупсыжу жысIэнщи, схузэ фIэ-
кIыр, си къэухьым къихьыр хэслъхьа-
уэ къысщохъу икIи сщIамкIэ сыа-
рэзыщ. Къэнэжар мащIэ дыдэщ, ки-
нотеатрым абы щеплъынухэр арэзы 
тщIынырщ. 

- Сыт нэхъ гугъу дыдэу хэлъар ар 
гъэхьэзырыным?

- IэщIагъэм ухуеджамэ, псори 
пщIэуэ къыпщохъу, арщхьэкIэ уи IэкIэ 
пщIыну ухуежьэмэ, сабийм ухуэдэщ. 
СэркIэ гужьеигъуэт  цIыху плIыщIым 
уи щхьэм илъыр убзыхуауэ къагурыб-

гъаIуэу, ар дахэ-дахэу, щымыщIэIауэ 
плёнкэм требгъэтхэныр. Си жыджэ-
рагъ, си гупсысэкIэ, си зэфIэкI а 
Iуэхум щIэрымыхьэмэ, жысIэу сыгу-
завэрт. Ауэ, зэрыжаIэщи, Iуэху мыублэ 
блэ хэсщ - ущыхыхьакIэ екIуу 
укъызэрыхэ кIыжын Iуэху зепхуэн 
 хуейт. Апхуэ дэурэ екIуэкIащ. Гугъут 
жыпIэмэ - гугъут, кърикIуар плъа-
гъужыну IэфI жыпIэмэ - нэхъ 
IэфIыжщ.

- Лэжьыгъэм и сценарийр зытхам 
деж щегъэжьауэ ар тезыхахэр, абы 
щыджэгуахэр, елIэлIа дэтхэнэри да-
уэ фызэгурыIуа, сытым фызри-
шэлIауэ къыпщыхъурэ? 

- Кинематографиер, япэрауэ, гъэ-
щIэгъуэнщ. Дыгъуасэ хьэуам хэтар, 
уи щхьэм илъа гупсысэр, уи гум щыб-
гъафIэр нобэ экранышхуэкIэ 
цIыхубэм щебгъэлъагъум и деж, 
уэрэджыIакIуэм ухуэдэщ. Уэрэдым уи 
псэми, къодаIуэхэм ейми жьы дре-
гъэху, я нэхэм нэпс кърегъакIуэ, 
гупсысэ щхьэпэ къыхыбох. ЕтIуанэра-
уэ - кинор IэщIагъэщ. IэщIагъэ дэт-
хэнэми хуэдэу, абы  Iэзэ, Iэрыхуэ 
зыхуэпщIын хуейщ. ЦIыхум и псэм 
елэжь Iэмэпсымэщ ар. Абы ипкъ ит-
кIэ кином ухэIэбэмэ, цIыхум и псэм 
зэран ухуэмыхъунырщ уи гупсысэ нэ-
хъыщхьэу щытын хуейр. Мы фи-
льмым хэлэжьыхьа дэтхэнэми 
апхуэдэ гупсысэ иIауэ къызолъытэ, 
дызыхуэзышауэ жыпIэ хъунури аращ. 
КъищынэмыщIауэ, фильмыр къызэ-
гъэпэщынымкIэ щхьэпэ хъуа, си 
щхьэкIэ къыздэIэпыкъуну хуейуэ сыт 
щыгъуи пэжу къызбгъэдэт Сэралъп 
Альберт фIыщIэшхуэ хузощI. Сэбэп 
къысхуэхъуа цIыху дахэхэм псоми я 
цIэ къисIуэнкъым, зыри сщыгъупща-
къыми, Тхьэм фIыкIэ яхузигъэщIэж!

- Иджыпсту сытым иужь уит, Олег, 
мыщэхумэ? Зэман гъунэгъум лэ-
жьыгъэщIэ дыпэплъэ хъуну? 

- Иджыпсту сценарий сотх. Нарт 
эпосыр фильм сщIыну си гугъэщ. 
КупщIэр къэзубыдауэ къысщохъу. 
Абы къищынэмыщIауэ, сызыщIа-
пIыкIа  адыгэ таурыхъхэр я лъабжьэу 
згъэхьэзырыну сыхуейуэ зы гупсысэ 
гуэрым сыкърехуэкI иджыпстуи, 
зэрыхъу тлъагъункъэ. Си гуапэ хъунут 
си мурадхэр зэхэзыщIыкIын, гъуэгу 
ныздытеувэн цIыхухэр нэхъыбэ хъуа-
мэ. «Гузэрыдзэ» фильмыр къыдэкIрэ 
къыпэкIуэр тлъагъумэ, здэдунэтIынри 
нэхъ зэхэщIыкIыгъуэ хъункъэ?!

- Узыпэрыхьэ Iуэху дахэ псори 
 къохъулIэну, насыпрэ дэрэжэ-
гъуэрэ ущымыщIэну, уи унагъуэ да-
хэр уи гуащIэм къигъэхъуапIэ 
мыкIуэщI хуэхъуну ди гуапэщ, Олег! 

P.S. «Гузэрыдзэ» фильмым елэ-
жьащ Санкт-Петербургрэ Къэбэрдей-
Балъкъэрымрэ щыщ IэщIагъэлIхэр. 
Абы щыджэгуахэщ Москва щыпсэу 
артист цIэрыIуэ Сэралъп Роберт, Бер-
лин гъуазджэхэмкIэ и университетым 
оперэмкIэ и факультетым и магистра-
турэм щеджэ Мамрэш Светланэ, ак-
тёр икIи модель ХъуэкIуэн Алим, Кав-
каз Ищхъэрэм ГъуазджэхэмкIэ и ин-
ститутым актёрхэр щагъэхьэзыр и 
факультетым и декан, актрисэ  Балъ-
къэр Тамарэ,  артистхэу Тэмазэ Аули-
ят, Къардэн Заур, Дэхъушокъуэ Ма-
динэ, Хъыдзэдж Борис, БжьыхьэлI 
Замир, Борэ Елдар, Къардэн ФатIимэ 
сымэ. Фильмым макъамэ щIэзыгъэу-
вар композитор Къэбардокъуэ Му-
ратщ, щыгъынхэмкIэ художникыр Сэ-
ралъп Мадинэщ, актёрхэм я ассис-
тентыр Къэзанш Марианнэщ. 

Епсэлъар ИСТЭПАН Залинэщ. 
Сурэтхэр тезыхар

Булатовэ Светланэщ.

Ди  псэлъэгъухэр

КърикIуар плъагъуну IэфIщ

Ди щIалэхэр къыхожаныкI
БэнэкIэ хуитымкIэ Красноярск крайм щекIуэкIащ Ярыгин 
Иван и кубокыр къэхьыным теухуа XXXIV  дунейпсо 
зэхьэзэхуэр.  Къэбэрдей-Балъкэрым и спортс менхэри абы 
хэтащ.

ЗЭХЬЭЗЭХУЭМ щызэрихьэлIащ къэрал 12-м къикIа спор-
тсмен 330-м нэблагъэ. Зэпеуэр ирагъэкIуэкI 1990 гъэ лъан-
дэрэ. Шэру Иналбэчрэ БищIо Тимуррэ а зэпеуэм дыжьын ме-
далыр къыщахьащ, домбеякъыр къыхуагъэфэщащ  Улимба-
шев Азрэтрэ ЗакIуий Азэмэтрэ.

Спортсменхэр я гъэсэнщ ЗакIуий Арсен, Урыш Анзор, Елмэс 
Аслъэн сымэ.

«Кавказым и сабийхэр»
Налшык щекIуэкIащ «Кавказым и сабийхэр» фIэ щыгъэм 

щIэту къызэрагъэпэща, урысейпсо олимп тхэквондо 
зэхьэзэхуэ. Абы хэтащ КИФЩI-м, Москва, Свердлов, Воро-
неж къалэхэм, Къалмыкъым, Тэтэрстаным къикIа спор-
тсмен 300-м щIигъу.

ЗЭПЕУЭМ ипкъ иткIэ, КъБР-м и командэм дыщэу 15, дыжьы-
ну 11, домбеякъыу 12 къахьащ, икIи гуп зэпеуэхэм япэ увыпIэр 
щаубыдащ.

Яхьэлагъ елъытауэ, увыпIэ нэхъыщхьэхэр зыIэрагъэхьащ 
Яхненкэ Даниил (кг 63), Дыщокъуэ Тимур (кг 45), Гъубжокъуэ 
Астемыр (кг 67), Дзу Ратмир (кг 78), Трамэ Дарье (кг 59), Теу-
вэжыкъуэ Руслан ( кг 33), Щоджэн Басир (кг 37), Iусейн 
 Къамбулэт (кг 41), Шыд Данэ (кг 29), Тхьэмокъуэ Элинэ (кг 33), 
ПщыхьэщIэ Эстеллэ  (кг 41), Къумахуэ Рианэ (кг 44), Атэлыкъ 
Амелие (кг 51), Пафифова Эвелинэ (кг 55), Емуз Илонэ (кг 59) 
сымэ. 

Урысейпсо зэхьэзэхуэм нэмыщIкIи, 2012 - 2013 гъэхэм къа-
лъхуа ныбжьыщIэхэм я дунейпсо зэпеуэ ирагъэкIуэкIам ди 
щIалэхэмрэ хъыджэбзхэмрэ къыщахьащ дыщэу 10, дыжьыну 
9, домбеякъыу 11.

«ЦIыхухъухэмрэ
бзылъхугъэхэмрэ» я зэпеуэ

«Салют Гераклион» спорткомплексым атлетикэ псын-
щIэмкIэ къыщызэрагъэпэща 6-нэ урысейпсо зэхьэзэхуэм 
хэтащ урысейм и спортсмен нэхъ лъэрызехьэхэр.

ГЪЭ КЪЭСЫХУ ирагъэкIуэкI мы зэхьэзэхуэм Ласицкене Ма-
рие щэнейрэ (2019, 2020, 2021) щытекIуащ. Мы зэпеуэм иджы 
хьэрхуэрэгъу къыщыхуэхъуат 2018 гъэм а зэхьэзэхуэм щы-
текIуауэ щыта Лысенкэ Даниилрэ 2022 гъэм и чемпион хъуа 
Иванюк Ильярэ.

ИрагъэкIуэкIа зэхьэзэхуэм ипкъ иткIэ,Башкирием щыщ 
 Лысенкэ Даниил балл бжыгъэкIэ псоми ефIэкIащ. Ласицкене 
Марие етIуанэ хъуащ. Ещанэ увыпIэр иубыдащ Слеповэ 
Дарье.

ЦIыхухъухэр нэхъ лъагэу зэрыдэлъейфым къыхэкIкIэ, зэ-
пеуэм текIуэныгъэр къызэрабжар очко бжыгъэкIэщ.

НАФIЭДЗ Мухьэмэд.

Урысей МЧС-м и Управленэ 
нэхъыщхьэу КъБР-м щыIэм 
и унафэщI, къэрал кIуэцI 
 къулыкъум и генерал-майор 
Надежин Михаил 2022 гъэм я 
лэжьыгъэм кърикIуахэм теу-
хуа пресс-конференц ири-
гъэкIуэкIащ. 

НАДЕЖИНЫМ къызэрыхи-
гъэщащи, 2022 гъэм рес-
публикэм къызэрымыкIуэ 
щытыкIэу 1, социальнэ мыхьэ-
нэ зиIэ къэхъукъащIэу 27-рэ 
къыщыхъуащ. 

МафIэсым пэщIэт-къегъэ-
лакIуэ IуэхущIапIэхэр псори 
зэхэту 2680-рэ ираджащ. 
Къэбэрдей-Балъкъэрым къы-
щыхъуащ мафIэс 1470-рэ, 
абыхэм къыхашащ икIи къра-
гъэлащ цIыху 780-рэ, сом ме-
лард 1,4-м щIигъу и уасэ 
мылъкуи зейхэм хуахъумащ. 
МафIэсхэм хэкIуэдащ цIыху 
20, фэбжьхэр 53-м щагъуэ-
тащ. 

- МафIэс-къегъэлакIуэ Iэна-
тIэхэр псынщIэу икIи зэщIэгъэу-
 Iуауэ Iуэхум зэрыбгъэдыхьэм 
и фIыгъэкIэ лыгъэхэм зрамы-
гъэубгъуу ягъэункIыфIащ. 
 Гъуэгу-транспорт къэхъукъа-
щIэхэм я лъэужьхэр гъэкIуэ-
дыжыным епха Iуэху 452-м хэ-
тащ IэнатIэм и лэжьакIуэхэр, 
цIыху 16 кърагъэлащ. Упра-
вленэ нэхъыщхьэм кIэлъы-
плъыныгъэ лэжьыгъэмкIэ и 
органхэм жылагъуэр ма-
фIэсым щыхъумэным ехьэлIа 
къэпщытэныгъэ 293-рэ ира-
гъэкIуэкIащ илъэс кIуам. Ма-
фIэсым зыщыхъумэнымкIэ 
хабзэм къигъэувхэр уэим ящIу 
2900-рэ къыщIагъэщащ абы-
хэм икIи а ныкъусаныгъэхэр 
ягъэзэкIуэжыныр зи къалэн-
хэм тхыгъи 193-рэ яIэрыд-
гъэхьащ, административнэ 
 хабзэм зэребэкъуар къыщы-

гъэлъэгъуа Iуэху 370-рэ 
къэтIэтащ. Ди жагъуэ зэ-
рыхъуащи, республикэм и 
псыхэм цIыху 11 щыхэкIуэ-
дащ. А гузэвэгъуэхэр къы-
щыхъуащ зыщагъэпскIы - 
ну хуит щамыщI щIыпIэ -
хэм, - жиIащ Надежин Ми-
хаил. 

УнафэщIым къызэрыхи-
гъэщащи, республикэм и 
бгыхэм Урысей МЧС-м и 
 Iуащхьэмахуэ бгы-лъагэ 
ПСО-м и лэжьа кIуэхэм 
илъэсым къыщы щIэдзауэ 
къэлъыхъуэныгъэ-къе-
гъэлакIуэ Iуэхуи 140-рэ щра-
гъэкIуэкIащ, цIыхуи 128-рэ 
кърагъэлащ, 12 щыхэкIуэ-
дащ, 5 хъыбарыншэу кIуэ-
дащ. Апхуэдэ нэщхъея-
гъуэхэр кърокIуэ туристхэм 
я къарум къихьынур зэрызэ-
памылъытым, бгым зэры-
дэкI лъагъуэ къэс езым и 
щхьэхуэныгъэхэр зэриIэм 
зэрыщымыгъуазэм, зы хуе-
и  нухэмкIэ тэмэму зэгъэ-
пэщауэ гъуэгу зэрыте мы-

хьэм, дунейм и щытыкIэм 
напIэзыпIэм зэрызихъуэж-
ри зэрамыщIэм. 

Надежин Михаил СМИ-м 
я лIыкIуэхэм я упщIэхэм 
жэуап зэпкърыха яритащ, 
дызыхыхьа илъэсым къа-
пэщыт къалэн нэхъыщхьэ-
хэм щыгъуазэ ищIащ.

ЗэIущIэр Iуэху гуапэкIэ иу-
хащ. МЧС-м зэфIих къалэн-
хэр зэригъэзащIэ щIыкIэр 
цIыхухэм я деж нэзыхьэс 
журналистхэм дамыгъэ, 
фIыщIэ тхылъхэр, саугъэт 
гуапэхэр иритащ: 

«За пропаганду спаса-
тельного дела» Урысей 
МЧС-м и медалыр хуа гъэ-
фэщащ «Къэбэрдей-Балъ-
къэр» телеканалым и «Хъы-
барыщIэхэр» редакцэм и 
корреспондент Маевский 
Никитэ; Урысей МЧС-м и 
ЩIыхь тхылъыр иратащ 
«Къэбэрдей-Балъкъэр» 
рес публикэ хъыбарегъащIэ 
агентствэм и унафэщI-ре-
дактор Уяновэ ФатIимэ. 

Урысей МЧС-м и Управле-
нэ нэхъыщхьэу КъБР-м 
щыIэм и щIыхь тхылъхэр 
 хуагъэфэщащ Урысейм и 
«ИТАР-ТАСС» хъыбарегъа-
щIэ агентствэм и коррес-
пондент Гериевэ Асият, 
«Къэбэрдей-Балъкъэр» ра-
диом и программэхэр езы-
гъэкIуэкI Беслъэней Еленэ, 
«Адыгэ псалъэ» газетым и 
редактор Уэрдокъуэ Женя, 
«Заман» газетым и редак-
тор Таппасхановэ Аминат, 
ВГТРК-м и «Къэбэрдей- 
Балъкъэр» ГТРК-м и кор-
респондент Булат Наталье 
сымэ. 

Журналистхэм Урысей 
МЧС-м и Управленэ нэхъы-
щхьэу КъБР-м щыIэм и 
унафэщIым фIыщIэ хуа-
щIащ, адэкIи нэхъри куп-
щIафIэу зэдэлэжьэну зэры-
хьэзырыр, я зэпыщIэны-
гъэм нэхъри зиубгъумэ 
зэрагуапэр. жаIащ. 

ДЫГУЛЫБГЪУ Жантинэ.


